
Akha Culture Book 2 
 

1. Zahv Seehv Dzaw Urh Gahf Gkawxf 

 

   Sauhv bohxv mahv gnah meehf, zahv seehv dzaw urh lehf mahv baw ah lohf?  

Dzurhf lahxv nyeeh jawf ahv duuh urh paeuhv peehv durhv ahv, ahf bohxv mahv jyahxf meehf, sauhv 

bohxv dzaw urh lehf mahv baw-ah.  Ehf ghkawxv ahv yawxv mahxv, zahv seehv mahv dzaw ah lohf?  

Dzaw urh ngurhf nahf, ahv pah jayv urh gahf gkawxf auhf dzaw layxv tah? 

   Ah duuh ahv kahv zahv durhv ahv, yawv hah tsawf jurh dtehxv-ehf pooh tayv hkauhv tayv hawf jawf 

layxv urh meehf neh, myahv neeh, yaw shawf shawf lehf, ahv kahv zahv urh dehxv jayv dehxv gkawxf 

gahf gkawxf hawf ahv kah urh zahv seehv gahf gkawxf dteh-ehf dzaw kah layxv urh men.  Ahv kahv zahv 

urh zahv seehv ahf myahxf myahv urh, dzaw gurhxv pahv-ehf rgeh urh ahf nyahxf gkawxf jyahxf urh lehf, 

teehv jawf eehv, teehv rgahv neh eehv shoh uuhv jeehf hawf teehv gahf dtehxv-ehf bohxv tehv jeehf tahv 

urh lehf mahv baw urh meehf neh, Ahv kahv urh zahv seehv ahv ahf nyahxf myahv urh, ahf myahxf gahf 

dauhf dohxv urh, ahf nahxf nahxv urh, ahf myahxf jayv urh gahf gkawxf jyahxf urh lehf teehv rgahv neh 

eehv, mahv chaw doohv mahv bohxv tehv tahv ah seehv.  Hkoeuhf ngeh bah, dehxv dzurhf lahxv urh, ah 

duuh urh poeuhv peehv durhv jeehf, sheehf nyeh gkurxf dzaw layxv urh ghkawxv, nyahf dzaw luuhxf jeehf 

mah lehf, teehv rgahv neh dtehxv-ehf ghkawxv ehf tahv yahxv urh dawv mahv jyahxf yahxv haw ah....... 

 

   Turh gahf haw hawf neh, xahv seehv urh meehf hkauhv ahv, ahf nahxf neeh gayf (sp?) ngah lehf ah duuh 

yah seehv urh nyahf.  Turh nahxf nahxf-ehf mahv dzaw luuhxf jeehf choeuhf urh, ah duuh urh zahv seehv 

jyahxf gahf neh, ahv jayv meehf neh, eehv nauh ah duuh ahv kahv urh nauhv zahv durhv ahv, ah duuh ah 

kahv urh zahv seehv auhg mahv dzaw mawxv neeh pyurhxv shaw tah?  Ah duuh ah kahv urh zahv seehv 

ahv, gahf dauhf mahv tsoeuhv neeh pyurhxv eehf ah lohf?  Dtohxf-ehf ngurhf nahf, ahv jayv bahf neh, ahv 

chawv gahv lahv pyoohf, ahf bohxv dzaw gohf urh tsawf hahv durhv ah duuh ahv kahv urh zahv seehv 

hawf dehxv jayv dehxv gkawxf auhf pahf bpohxf ghkohxv lahf tah?  ah duuh ahv kahv zahv urh lahxv 

hkoeuhf ghkawxv, ahf bohxv tsahv tsahv neeh dzaw gahf tahv urh durhv jawf meh.  Hkoeuhf durhv jeehf 

bpohxf tsayf loohxv meh.  Ehf ghkawxv, yhaw mahf mahf lehf, rgawv myah jayv urh gahf gkawxf ah duuh 

auhf mahv ehf doohv nehv gnah-ah seehv.   Teehv rgahv hkeh neh teehv zauhf dzaw luuhxf gnah-urh boh 

dtehxv ah.  Ehf ghkawxv yawv zauhf nah loohxv auhf luuhxf urh tsawf hahv lehf nmmf mahv jawf pah?  

Ahv jayv bahf neh lah? 

 

Ahv Kahv durhv urh zahv seehv durhv urh lahxv hkoeuhf neeh, gahf gkawxf gkawxf mah durhv auhf haw 

tsayf layxv nahf ah chjoohxf yaw myahv gkawxf jyahxf gahf yah mawf meh. 

 

1.  Pooh tsohxf deh tsohxf urh gahf gkawxf 

2.  Kahf urh gahf gkawxf auhf neh dtahxv layf hawf mmf shahf urh gahf gkawxf durhv 

3.  Zahv muuhv shawf hawf peehf tohf yah hehf mmf urh gahf gkawxf durhv 

4.  Gnmmf tsohxf jeehf shahf mmf urh gahf gkawxf 

5.  Dzoeuhv mah, chjeehxv mah, peehf mah, gneehf pahv, shahxf mah, boeuhf mawv, nauhf ngahv durhv 

urh gahf gkawxf 

6.  Zahv nauhv dehxv lay urh zauhf, meehv zahv lahv smmf meehf eehf urh zauhf, rgawv rgehf urh gahf 

gkawxf, guuhf ohxv yah dohxf urh gahf gkawxf, bauhv moohxf urh gahf gkawxf 

7.  Sheehf zauhf durhv, nehxv tohf urh, shahxf sheehf gahf nmmv lah pyurhxv urh, zahv dzawf sheehf urh 

zauhf, zahv myauhf mahv ohxv urh durhv 

8. Zahv gneehv rgahv baw urh zauhf, lahxv noeuhf lahxv mah tsohxv dzehv urh durhv 

9.  Bahv gahv, Bahv Yah, Bahv Mawxv, bahv rgawv urh gahf gkawxf 

10.  Pyahv gawf nahf gawf dohxf lahf urh gahf, tohf tohf hawf yah lah sahxf urh dawv kawv durhv. Tseehv 

gawxv lehxv nehv hawf yah lah sahxf urh durhv jyahxf rgahv jyahxf loohf urh gahf gkawxf. 

11. Tsawf pahv tsawf chah chah urh gahf gkawxf 

12.  Tsuuhxv dehv hkawv urh - Jawf murhv gahf urh 

13.  Bpahxf(?) hkaw goohf tsohxf urh gahf gkawxf shahv shahf urh zauhf durhv 

14.  Mmv beh meehf beh beh urh gahf gkawxf, mmv urh zahv durhv, yaw sauhf durhv urh ahf myauhf 

durhv. 

15.  Mahv mawf gnah urh ahv kahv urh zahv seehv durhv ahv 

a. Meehv meehv yoh yoh auhf mehv tsohxf urh daw durhv. 

b. Hawv jay auhf guuhv lauhv dawv ngehv rgeh nehv urh 

c. Ah cheehf goohf urh 

d. Jeehf bahv zeehf urh 

e. Tsawf mawv urh dawv dahv ahv zahf durhv 

16. Dawf shah shah lay ngeh jawf lauhv ahv yohxf ehf ghkohxv nehv urh e.g. pooh auhf,k zahxvf tayv, eh 

eehf hahv chjehxf bpahxf lay ngeh - zah gneehv pooh auhf zaw bpahxf lay ngeh 

17.  Ahv chawv urh rgahv shurh hawf yah mmf urh durhv e.g. Jahv lehf lehf bpohxf urh, uuhf gahxf tseehv 

deehv urh, meehv bpohxf bpohxf urh. Zahxv kah dohxv sehxv urh. 

18.  Ahv kahv zahv urh ghkohxv dtohxv lah dtohxv, doohf buuh dtohxv urh. 

19. Yah-lawf yah shehf dahxf urh ahv poeuhv durhv urh gahf gkawxf.  Ahf myahxf poeuhv. 

20. Ahv chawv auhf yaw doeuhf mmf dahxf nehv urh durhv urh gahf gkawxf e.g. Jahv nehxv pyehv urh - 

oeuhf gawxf pyehv urh, tmmv nohv pyehv urh, lahf pyahf pyahxf urh. 

21. Ahv rgoeuh rgoeuh urh gahf gkawxf 

22. Dawf ahf myahxf jayv jyahxf urh 

23.  Deh hkauhv auhf dzaw gurhxv urh gahf gkawxf durhv. 

 

Murh durhv ahv, ahv kahv zahv urh zahv seehv durhv urh lahxv hkoeuhf neh, sawxf sawxf byawxv 

byawxv-ehf teehv gahf teehv dawv bohxv tahv urh durhv mah. Hurh durhv urh lahxv hkoeuhf neh 

ghkawxv, rgawv nyah jayv urh gahf gkawxf auhf luuhxf urh tsawf hahv rgawv myah rgahv mahv jawf ahf?  

Ehf ghkawxv, teehv rgahv teehv jayv gnah hawf rgawv myah rgahv rgeh hawf neh, ahv kahv urh pooh 

tsohxf hkauhv tayv layxv urh ngahf.  Ah duuh tay, ahv myahxf gkawxf auhf gnah tay lehf, yawv hah auhf 

yawv hah nahf hahv haw yawv.  Gahf gkawxf turh durhv, mahv pahf tawv tsahxv kah rgeh neeh, byohxf 

urh ngurhf nahf, ah duuh ahv kahv tsawf jurhv ghkawxv byohxf urh meh. Hkoeuhf ngeh bah, ah duuh urh 

poeuhv peehv durhv neh, smmf meeh ohf neh ngahv tsayf tsuuhxv byauh lahf nahf, zauhf pahf lahf jeehf 

meh day lehf dawv dahv dahv-ehf ahv hooh neh ehf dauh kah layxv urh hkoeuhf, mahv ngurhf gahf ehf 

tehv urh mahv ngurhf law hawf ngahf lehf, eehv nauh, yawf pahv-ehf mahf lehf myahf. 

 

Turh lohxv-ehf tsxawf jurhv tsawf chah mahv beeh byohxf eehf pahv-ehf, hkahf rgeh gnah gahf neh ah 

duuh ahv kahv urh zahv seehv durhv, ahf boxv beeh pyurhxv eehf jeehf hawf, pahf dmmv lahv dtahxf 

zeehxv dauh neeh beeh nuuhf layf hawf, ahf duuh urh nauhv zahv durhv, beehf dzaw gurhxv gnah neeh, 

yah lehv hmmv nehv urh hkoeuhf ahv ah duuh urh gahf meh.  Mahv ngurhf nahf ah duuh urh nauhv zahv 

durhv ahv, ahv yawxv mehxv urh zauhf, ahv yawxv mahxv urh zahv seehv auhf byehf dzeh jeehf dtehxv 

ah.  Lehv nauh ah duuh urh zahv durhv ahv, hkoeuhf ngeh bah urh tsawf oeuhf durhv lohxv-ehf, turh 

lohxv-ehf rgeh urh gahf gkawxf auhf mehv doohv pyurhxv urh, deh hkauhv ghkawxv mahv pahf jyahxf, 

nehxv kurhv gahf ghkawxv mahv pahf yah gahv, ahv poeuhv lawf gahf, lawf kauhv doohv gahf, ghkawxv 

mahv pahf yah mawf lehf rgeh urh meehf neh dzaw hkauhv lehf mahv jyahf neeh pyurhxv shaw gahf 

doohf meh. 

 

Ehf ghkawxv, sauhv bohxv lehf teehv mawf eehv mahv jyahxf gahf, nuuh mah lahxv hkoeuhf  dtehxv-ehf 

shahf dawxf shahf dawxf -ehf, ngahv tsayf gkohxv tsayf tsuuhxv dzehv neeh, mahv beeh byohxf eehf pah-

ehf tawv kah layxv dzurhf gnah urh gahf-ahf bohhxv eehv gnah, shoh uuhv jeehf tahv gnah urh kurh kah 

eehv gkoohxv urh ah duuh urh ahv lahxv auhf oeuhxf gkurhxf neh dtehxf-ehf beeh byohxf ghkahxv jeehf 

nahf, ah duuh urh poeuhv peehv durhv ah duuh auhf mahv dehv lahf ah lohf?  Ah duuh sheehf ngeh, ahv 

yawxv mahxv jawf gahf, ah duuh urh myahxf pyawv ahv jyohxf-ehf byahv layf nmmf? Hurh myahxf tauhf 

ghkohxv lahxv hkoeuhf, ah duuh tsawf jurhv auhf mahv beeh byohxf eehf neeh, beeh jawf kah layxv gnah 

urh, ah duuh ahv kahv urh zahv seehv ghkoeuhf durhv auhf poeuhv-lawv tahv nahf, ah duuh jeehf, yawv 

rgahv yawv nah, yaw ghkahxf-ehf mahv nah yauhv neeh, ah duuh urh zahv seehv durh auhf dzaw dauhv 

beh dahxf kahf burhflah..... 

 

II.  Zahv nauhv dehxv lay urh ahf nauh auhf muuhv hawf doeuhf ngah lohf lehf dtohxv haw layxv 

urh gahf gkawxf 

 

Ahv kahv zahv urh dehxv jayv dehxv gkawxf lahxv hkoeuhf neh, nauh dtohxv dtohxv urh hawf, ghkohxv 

dtohxv dtohxv urh ahv, ahv yawxv teehv durhv auhf zmmv tahv urh meh.  Ahf mawf hkoeuhf durhv urh 

ahf myauhf durhv ahv, viz: 

1. yawf 

2. nyohxv 

3. zah 

4. kuuhv 

5. zahxv 

6. hoh 

7. gnohv 

8. hkahv lahv 

9 tauhv lahxf 

10. lauhv 

11. shehf 

12. Mauhv 

 

Leh myauhf tahv urh ahf mawf durhv meh.  Zahv nauhv dehxv lay ngeh jawf, ahv gurh nauh auhf dehxv 

lay urh durhv ahv, ahv jyohxf-ehf rgeh lah lahf ah duuh urh poeuhv peehv durhv neh, rgawv myah zeehf 

ghkohxv tawv kah layxv urh lahxv hkoeuhf neh, mahf dzehv lahf urh durhv auhf sawf tsahv toohxf tahv 

hawf, ah duuh nauhv zahv durhv auhf beeh seehv urh lehf mehv kah layxv urh meh.  Hkoeuhf meehf neh 

ahf dzehv-ehf mahv lehv eehf ahf.  Ehf ghkawxv byauh byauh neeh turh lohxv-ehf yah pyurhxv lahf meh 

lehf, ahv teehv rgahv neh - eehv mahv ehf teehxf purhv-ah. 

 

Myahv dzehv urh bymmf ahv tsawf mawv neh hkahf ehf tahv urh lohxv-ehf rgeh urh durhv auhf yauhf 

gnah urh rgahf doohv, loohxv oohf tahv urh mah, yawv hah auhf yawv hah noeuhv dohxf hawf bohxv tahv 

urh mahv ngurhf.   Seehv urh gnah urh durv neh hkahf dzawf nehv lahxv urh lohxv-ehf bohxv tahv urh 

dtehxv meh.  Hkoeuhf meehf neh, ahf bohxv guuh urh durhv urh nuuh noeuhv auhf mahv tsahv urh 

ghkawxxv baw dtehxv-ah, ehf ghkawxv yawv hahurh muuh noeuhv lehf mahv bohxv lauhv gnah urh 

meehf neh, hkahf gahv layxv urh lohxv-ehf yah bohxv urh dtehxv meh.  Hkoeuhf meehf neh, tsahv nahf 

yawv rgahv nah dawv, mahv tsahv nahf ngahv urh dawv lehf tahv hawf gauh dahxf layxv yawv lehf, ahf 

bohxv guuh zahv durhv dawv dtohxv auhf rgahv beehxv urh mah.  Hurh lohxv-ehf dtohxv ngeh jawf, 

dehxv lay urh ahf ghkohxv auhf yaw ghkahxf-ehf mahv sawf gahf yah mawf meh. 

 

Yawf 

Yawf teehv ghkohxv, yawf teehv nauh, dehxv lay urh ahv boohf ahv, shahv eehf urh lehf mahv baw-ah. 

Yawf ehf urh jayv zahv ahv, oohv yu yu (?) eehf nahf, eehf kauhf rgahxv lay urh mahv seehv gnah meehf 

neh, oohv chjeehxv paw dehxv lay urh ahv leeh ahv, yawv hah urh jawf doohv dzahv doohv auhf rgawv 

shahv gahv urh mahv seehv gnah ah.  Ahv leeh yawf teehv nauhm mauhv teehv ghkohxv dehxv lay urh 

durhv ahv yaw shahv meh.  Ah jay meehf neh ehf nahf, yawf bah ghkohxf neh, mauhv auhf mahv taw 

rgoeuhv gnah urh meehf neh meh. 

 

Myohxv 

Oohv chjeehxv paw dehxv lay urh durhv ahv yaw sahf meh.  Nauh rgouhf paw dehxv lay urh durhv ahv 

yaw doeuhf ah.  Ah booh myohxv teehv nauh dehxv lay urh ahv yaw zeehf meehf neh, ahv chawv nehv-

ehf dehxv tsahv urh yaw shahv meh.  Ahf mahxv ahf moohf gmm layf urh paw mahv shahf sawf ah.  

Myohxv ngeh nauh dehxv lay urh ahv boohf ahv, juuhv ngeh nauh dehxv lay urh ahv leeh nehv-ehf, teehv 

jawf eehv mahv tsahv layf urh jayv meehf neh mahv shurhv dtahxv hkmmv urh meh. 

 

Yah 

Ahv leeh zah teehv nauh dehxv lay urh durhv ahv teehv nauh yaw huuhv yah gkurhxf layf meehf muuhv 

duuh duuh meh.  Ahv boohf jeehf oohv chjeehxv paw dehxv lay nahf mauhv meh.  Yah zahv shoh uuhv 

urh lohxv-ehf shoh uuhv gnah urh meehf muuh urh meh. Ehf ghkawxv, nauh rgauhf paw dehxv lay urh 

mgurhf nahf, yah mah pyahxf dzeh urh lohxv-ehf pyahxf dzeh urh meehf neh yaw doeuhf meh.  Ahv leeh 

nauh rgauhf paw dehxv lay nahf pyoohf shuuhf rgahv bahv meh. 

 

Kuuhv 

Ahv boohf ghkawxv muuhv, ahv leeh ghkawxv muuhv, kuuhv nyeh nauh dehxv lay urh durhv ahv yaw 

doeuhf meh.  Gahf mahv mmf nauhf ah.  Ahv chawv urh myawv hkehf dtehxv-ehf yah ohxf meh.  Hkahv 

meh auhf ahv yah dzahv meh.  Ehf ghkawxv yoohf tahv urh mahv dohxf lahf ah. 

 

Zahxv 

Ahv boohf ghkawxv muuhv, ahv leeh ghkawxv muuhv, zahxv ngeh nauh dehxv lay urh durhv ahv mmf 

shahf urh yaw muuhv meh.  Bpohxf uuhxv nahf yaw sahf sahf lehf yah dehxv meh.  Pyoohf shuuhf bpohxf 

meeh gnah meh.  Oohv chjeehxv dehxv lay urh ghkawxv muuhv nauh rgauhf dehxv lay urh ghkawxv 

muuhv, muuhv meh zahxv teehv nauh urh ahv leehv ahv hkahv lahv teehv nauh urh ahv boohf auhf mahv 

shurh urh muuhv meh. 

 

Hoh 

Ahv leeh hoh ngeh nauh dehxv lay urh durhv ahv yaw shahv meh.  Ehf ghkawxv hkahf hoh hoh urh mahv 

shahv ahf lehf dawv dahv jyahxf meh.  Tsahf tsohxv tsahf yehf yehf neh dehxv lay urhg durhv shav hawf, 

chjeehxv law shawv taw dehxv lay urh durhv shahv meh lehf, ehf tahv yahxv urh durhv ghkawxv jawf 

meh.  Jawf lah auhf neh yehf rgauhf oohf lay ngeh jawf dehxv lay urh durhv ahv yaw shahv meh lehf ehf 

tahv urh durhv ghkawxv jawf meh. 

 

Gnohf  (nyoh?) 

Ahv leeh urh ahf nauh meh.  Noeuhv tsohxf tahv hawf mmf nahf, ahf yahmv mahv baw neeh mmf meh. 

Pehf lahf nahf mahv shahf sawf neeh mmf gnah urh meehf neh, yaw doeuhf meh. 

 

Hkahv Lahv 

Ahv boohf rgah doohv ghkawxv muuhv, ahv leeh rgahf doohv ghkawxv muuh yaw doeuhf  meh.  Pyoohf 

ghkawxv ahv chawv myahxf mahv tsayf jyahxf, gauh (?) ghkawxv ahv chawv nahxf mahv tsayf gauh dzeh 

meh.  Ef hkahf oeuhv mawxv neh joeuhv urh meehf neh, lehv eehf gnah meh.  Ahv leeh hkahv lahv, ahv 

boohf zahxv ahv shurhv gnah meh.  Ahv jyahv meehf neh ehf nahf, ahv boohf ahv, ahv mauhf dah gnmmf 

(?) auhf chjehxf rgohxv gnah urh meehf neh meh.  Ehf ghkawxv, ahv boohf hkahv lahv ahv, ahv leeh 

zahxv auhf shurhv urh mahv muuhv ah.  Nuuh mah yaw hkahv meehf neh, yawv hah auhf yawv hah tauhv 

sehxv urh meh. 

 

Tauhv Lahxf 

Oohxv chjeehxv taw dehxv lay nahf, lauhv pahv lohxv-ehf yaw sahf sahf lehf yah dehxv meh.  Ehf 

ghkawxv, nauh rgauhf paw dehxv lay urh ahv boohf ahv leeh durhv ahv yah shav meh. 

 

Lauhv 

Meehv zahv lauhv nauh tsawf hkawf lohf dawv dahv dahv tahv urh meh.  Hkoeuhf meehf neh lauhv ngeh 

nauh dehxv lay urh ahv boohf durhv auhf, yaw ghkahxf-ehf mahv shurhv mawxv ah.  Ahv leeh sheehf lahf 

urh myahv meehf neh meh.  Oohxv chjeehxv dehxv lay urh durhv ahv muuhv hawf, nauh rgauhf paw 

dehxv lay urh durhv ahv yaw doeuhf meh.  Lauhv ahv, mmv beh meehf beh beh sahv sahv urh ahf nauh 

meehf lauhv nauh dehxv lay urh ahv boohf durhv ahv yaw doeuhf meh.  Ahv jay meehf neh ehf nahf, 

hkoeuhf ngeh nauh ahv rgahv nahv nahv urh ahf nauh meehf neh meh. Oohxv chjeehxv paw dehxv lay urh 

yaw muuhv, nauh rgauhf paw dehxv lay urh yaw doeuhf meh.  Lauhv teehv ghkohxv, lauhv teehv nauh 

dehxv lay hawf lauhv ngeh nauh sheehf nahf lauhv yah ghkohxv ah jayf lehf dawv dahv jyahxf urh meh. 

 

Shehf 

Shehf ngeh nauh dehxv lay urh ahv leehf ahv pyoohf shuuhf bpohxf urh paw muuhv duuh duuh meh.  

Nauh rgauhf paw dehxv lay nahf yaw sahf meh.  Ahv jayv meehf neh ehf nahf, nauh rgauhf paw mahv 

dohxf urh jayv zahv meehf neh meh. 

 

Mauhv 

Mauhv ahv teehv meehf smmv bpohxf yoohxv urh meehf neh, mauhv ngeh nauh dehxv lay urh durhv ahv 

yah shahv meh.  Sauhv pahv mahv yah dzahv ah. Ahv chawv urh rgahv hkehf yah gurhxv meh.  Ahv 

chawv neh yaw huuhv mahv kah dahxf nehv lahxv ah. 

 



 8 

Hkahv lahv rgeh nauh, dehxv lay urh ahv boohf durhv ahv, Dzoeuhv mah, peehf mah, chjeehxv mah durh 

lohxv-ehf dzoeuhv dzahv ohxv urh durhv urh gnmmf dauhv gurhxv urh tsahv meh. 

 

Lauhv nauh tsawf hkawf lehf dahv tahv ngahv lehf ahv, teehv gnmm, lahxv hkoeuhf smmf lauhv jawf lahf 

nahf, ahv yawf yawxv pahf muuhv ghkohxv lahf meh. 

 

Teehv gnmmf lahxv hkoeuhf smmf gnohv jawf lahf nahf, nuuh mah ahf dzehv-ehf soohxv ah.   

 

Teehv gnmmf lahxv hkoeuhf smmf mauhv jawf lahf nahf chehf, yaw ghkahxf-ehf jeehf meh. 

 

Teehv gnmmf lahxv hkoeuhf yah smmf rgahv jawf lahf nahv gnmmf auhf rgoeuhv hawf, ahvchawv yaw 

doeuhf jauhf mawxv ghkawxv mahv jauhf gnah ah. 

 

Yoh rgeh nauh auhf ahv, ahv poeuhv meehv yehf dehxv lay urh ahf nauh lehf sawf tahv urh meehf neh, 

kmmf dtahxv kmmf tsohxf mahv mmf, dmm mahv durhxf zah mahv hkmmf, gnmmf hkurhf eehv mahv 

hkauhv ah. 

 

Ahf ghkohxv auhf neh dtahxv layf hawf, zahxv hawf shehf ghkohxv ahv hawv mehxv shahv urh ahf 

ghkohxv meh.  Zahxv ahv, zahxv byohxf hawf.   Shehf ahv bawf tsauhv jayv zahv ahf nauh pyurhxv hawf 

ma mmf gahf dzahv urh meehf neh dzahv byohxf urh meh.  turh meehf neh turh ngeh ghkohxvdurhv auhf 

ahv, yauhf pahv-ehf tsahv meh. 

 

Uuhf lauhv zahv meehv lauhv tseehf lauhv jyahxf ahv, lauhv ngeh nauh auhf beeh shurhv dauhv dzahv 

dzahv urh meh.  Hkoeuhf meehf neh, turh rgeh nauh, meehv zahv mahv shurhv dahxf hkmmv ah.  Uuhf 

lauhv zahv meehv lauhv tseehf lauhv jyahxf ahv zahv nauhv cheehv urh nahf, chjehxf hkohxv urh meh.  

Uuhf chjoohxv auhf chjehxf hkohxv urh meh.  Turh ngeh (ngeh or rgeh?) nauh ahv, nehxv neh tsawf auhf 

nuuh jyahxf mmf urh ahf nauhf meh. 

 

end. 

 

Zahv Nauhv Dehxv Lay Urh 

Ahv boohf ghkawxv muuhv, ahv leehghkawxv muuhv, zahv nauhv dehxv lay urh ngahf lehf ehf nahf, zahv 

cheehv urh ahv mah rgahv, yaw kawf mahv-ehf, ahf myauhf teehv myauhf auhf yah teh toohf nehv meh.  

Hkoeuhf ahv, ahv chawv urh zahv yaw shuuhxv dehxv lauhv lay hawf mahv beeh dehxv tehv lay urh rgahf 

doohv meh. Hkoeuhf nahf chjahxf behf yah doohv pauhv eehf meh.  Doohv pauhv eehf neh jawf ahv leeh 

urh chjahxf behf auhf ahv dzmm zurhf urh lahxv hkoeuhf paw-ehf yah doohv meh.  Ahv boohf ahv, ahv 



 9 

chawv urh tsawf hahv pyurhxv eehf urh meehf neh dzmm zurhf urh lahxv gneehf (?) paw-ehf yah doohv 

nehv meh. 

 

Uuhf lauhf buuhf lahf nahf, yah sehxv yah, sehxv nehv meh.  Yah poeuhf mahv ngurhf nahf mahv gurhxv 

ah.  Doeuhf lawxf lahf urh yah sehxv nehv meh.  Mahv ngurhfnahf ghkawxv mahv doeuhf lahf urh yaw 

zahv yah gurhxv meh.  Sehxv ngeh jawf, kuuhf lahxv shehv hawf yah sehxv meh.  Sehxv ngeh ahv kuuhf 

auhf ahv booh yah shehv hawf, ahv dauhf auhf,, hkoeuhf nahf, oohv doohv auhf lehf teehv gahf smmv 

bpohxf yah shehv nehv meh. 

 

Chjahxv ngeh, hkmmv mahv lahxv dahv yah jauhf baw nehv meh.  Shahv tsauhv teehv jyehxv, ahf mahf 

paw urh baw doohf teehv doohf, shahv jeehf teehv jyehxv lehf yah jauhf baw nehv meh.  Ahv leeh, ahv 

boohf auhf ahv hooh beeh dzahv lehxv hawf, ahv mah rgahv auhf yah beeh dzahv lehxv meh.  Zahv 

myauhf myauhf nehv urh mahv tsahv layf ngeh jawf, myauhf tsahv pahf urh lehf ahf mahf paw urh lahxv 

doohf teehv doohf auhf yah cheehv churhv tahv meh.  Yah sehxv sehxv hawf yahv myauhf myauhf nehv 

neh jawf, ahv chawv durhv auhf mahv koohf oohf xdzahv ah.  Yoh hah pyahxv urh ahv yuuhxv durhv auhf 

dtehxv-eh koohf dzahv meh. 

 

Yah shawf sehxv ngeh shawv ahv, yah mah yah sehxv nehv meh.  Kuuhf lahxv auhf uuhf chjoohxv shehv 

hawf yah deehv sehxv meh.  Yah chjeehxf sehxv ngeh jawf, oohv doohv auhf mahv yah deehv ah.  Kauhv 

lauhf auhf deehv maw smmv bpohxf deehv maw hawf, myahv neeh ahv lahxv neh yah gnehxv sehxv meh.  

Deehv sehxv rgahv nahf, ahv leehf dehxv lay urh gahf, yah chjeehxf dawv meehv gnoeuhf hkauh oohv 

dzauhv auh tsohxf tahv meh.  Ahv boohf dehxv lay nahf, yah chjeehxf ahv dauhf oohv dzauhv auhf tsohxf 

tahv meh.  Yah shawf dzahv ngeh shawv ahv, ahv chawv teehv rgahv gneehv rgahv auhf jeehf koohf dahxf 

hawf neh beeh dzahv meh. 

 

Zahv nauhv dehxv lay ngah jawf, ahv dah rgah gnmmf auhf mahv jawf tsahv neeh, gahf mah dohxf eehf 

tahv urh ngurhf nahf, rgohxv lay ngah jawf, ahv leeh rgahf doohv ahv gkahxf pyahxv hawf yah yoohf 

ghkohxv nehv layxv meh.  Ahv boohf rgahf doohv ahv, kah yahyoohf hawf yah beehxv nehv lay meh.  

Ahv deehf ahv mahf ehf nahf, ahv boohf rgahf doohv ah beehf mmv pawv chooh (joeuhv yawv) pyurhxv 

hawf, ahv boohf rgahf doohv ahv yah auhf yah yoohf ghkohxv eehxv urh meh. 

 

Ahv dah mahv myauhf dohf nehv gnah neeh dehxv lay urh durhv ahv, ahf chah lehf mahv myauhf dohxf 

neh gnah urh meehf neh, tsawf dzehv lehf myauhf nehv urh meh.  Ahv leeh durhv ahv, ahv zahf jawf neh 

dehxv lay urh ghkawxv, yawv hah ahf chah auhf yawv hah yah myauhf dohf nehv urh meh. 

 

Oohv jawv tooh urh 

Yah poeuhf teehv mawf deehv sehxv hawf, baw oohf bkoeuhf yoohf neh, zahv urh oohv doohv auhf yah 

shurh jawv nehv meh.  Hkoeuhf ahv, zahv urh oohv doohv jawv jawv-ehf ahf bohxv baw lahf ngeh jawf, 

yah mmf nehv urh gahf gkawxf meh. 

 

Ahv rgoeuh gnmmf auhf urhv dahxf eehf urh 

Chjahxf tauhv gah eehf rgahv nahf, ahv hooh neh ahv rgoeuh gnmmf auhf yah urhv dahxf eehf urh meh.  

Hkouehf gahf urhv dahxf layf rgahv nahf, ahv leeh auhf ahv ahf neh yah ghkehxv nehv, ahv boohf auhf 

ahv ahf bpahxv yah tsurhxf nehv eehf urh meh. Yahf ngeh eehf jawf jawf urh lehf koohf urh meh.  Eehf 

ngeh jawf ah chjoohxf yah eehf kahv nahf, mahv eehf gkurhxf neeh, gahf pehf teehv ghkehxf eehf gkurhxf 

hawf, gahf pehf dzahv urh hawv chooh puuhf neh beeh dzahv hawf, yah oohxf beeh dzahv lehxv hawf neh 

yah rgohxv lahf meh.  Zahv ahv guuhv lauhv sahxv lahf bahv nahf, zahv auhf guuhv lauhv tooh nehv gnah 

urh meh.  Ahv zahxv ghkawxv muuhv, yah chjeehxf ghkawxv muuhv sehxv hawf, ahv rgoeuh koohf neh, 

ahv rgoeuh neh lahxv doohxv yah beeh gnehxv doohxv nehv meh. 

 

Zahv ahv mahv zehf mahf zehf-ehf, jyahxv paw mahv huuhv lahf neeh rgeh nahf, ahv rgeouh neh pehf 

hkauhv lahxv dahv yah beeh dmm meh.  Turh ngeh jawf ahv rgoeuh auhf ahv zahxv yah sehxv poohv nehv 

meh.  Ahv rgoeuh neh jyohxv dtuuhxf goohxv nehv hawf pawv behxf goohxv nehv meh.  Ahv leeh auhf 

ahv , sahv pahf yaw pyoohf lahv dtahxf sahv pahf yaw nayf goohxv dahxf hawf, hkoeuhf lahv dtahxf 

choeuhf ghkawxv teehv seehv yah goohxv dahxf nehv meh.  Ahv boohf rgahf doohv ahv, peeh deeh lahv 

dtahxf ahf bohxv smm, bohxv yah bohxv dahxf nehv meh. 

 

Zahv nauhv dehxv lay ngeh jawf, ahv leehf dehxv lay nahf, ahv dah urh pehv zahf auhf nawv chaw urh 

rgahv dehxv lay urh ngahf, shahv shahf urh yah dzahv rgahf lehf ehf hawf lahv hkahv chehf urh meh.  Ahv 

boohf dehxv lay nahf, ahv mah auhf mmf chaw urh rgahv dehxv lay urh ngahf.  Uuhf chjoohxv ghkawxv 

eehf urh yah dawf rgahf lehf ehf hawf lahv hkahv chehf urh meh.  Gneehf ngeh jawf, ahv boohf ngah ahv 

leeh ngah lehf yaw ghkahxf-ehf mahv dehv bpahxf ah.  Huuhv lahf neh jawf dtehxv-ehf shurh bpahxf rgeh 

urh meh.  Ahv leeh neh oohxf tsehxf tahv urh ahf jurhv meehf mahv rgeh gnah urh meh. 

 

Ahv leeh baw dehxv tahv urh mahv jawf neeh, oohv hehf tahv yahxv hawf sheehf neh, ahv gnohv yahv 

nahf dawv lauh yah tahv yahxv meh.  Dehxv lay urh hkoeuhf ahv, ahv leeh nahf, peehf mah bkoeuhf rgahv 

zahv myauhf myauhf nehv lay hawf, oeuhv byahxf loohxv dzahv meh.  Dawv lauh ehf urh ahv bauhv tauh 

yehv tahv urh lahxv hkoeuhf pyoohf oeuhv byahxf dawxf oohf tahv urh gahf-ehf meh.  Nahv gahv yah kah 

nehv hawf, guuhv lauhv huuhv ngahf lehf ehf neh lahxv dtuuhxf yah bpahxv nehv meh.  Ahv boohf dehxv 

lay nahf, teehv jayv eehv mahv pahf jauhf gnahv meh.  Dawv bpohxf dtehxv-eh yah dzahv meh.  Hkoeuhf 

ahv gneehv byahxf meh.  Hkoeuhf ghkawxv guuhv lauhv huuhv ngahf lehf ehf hawf lahxv dtuuhxf yah 

bpahxv nehv meh. 

end. 

 

Dawv neh yah urh jyahxf rgahv jyahxf loohf dawv durhv 

 

1.  Nehxv zahv loh dzeh shah urh 

(Goohv loohf, goohv loohf, goohv loohf sawv Haihf) 

Lehf tohf tohf-ehf, ahf nayv smmv dmmf ngawv dmmf tahv hawf, hkahf poohv lahf urh gahf surhxf 

surhxf-ehf yah beehv dzeh nehv meh. 

 

2. Hkahv meh nahf gahf tohf urh 

Zurhf burhxf chmmv urh: 

Hawv dzahv urh rgoeuhf mahv mmf gnah jayf. Hkoeuhf rgahv urh gnah bah yehf zahv auhf.  Uuhf dawf 

sheehv eehv mahv dauhv, dzahv bohxf jawf ngeh mahv sahf, dawf bohxf hyoohxv ngeh mahv tmmv lahf 

gnah jayf. 

 

Yehf mah zahv auhf ohxv law chjehxv, sahf mah zahv auhf goohf law gah lahf gnah jayf.  Teehv jawf 

ohxv  law chjahxv ngeh.  Teehv zeehf gnah bah ohxv law mahv beeh chjahxv.   Teehv zeehf goohf law 

gah, teehv zeehf gnah bah goohf lawv mahv beeh gah lay. 

 

Ahv mauhf mauhf shaw mahv shahv ahf. 

 

Hkahv guuhv law mauhf mahv peeh choeuhf ahf, 

Ngahv zahv loh mah auhf beehf zehf law nmmf, 

Ngahv zahv loh mah auhf mahv beeh myurhxv, 

Ngahf mawv oeuhf yehxf sahf uuhf dauhv dauh ngeh  

Yehf mah zahv auhf ohxv lawv mahv beeh chjahxv. 

Sahf mah zahv auhf goohf lawv mahv beeh gah neeh. 

Dzurhf zahf meehv mah zurhf dauhv eh mmv urh eehv mahv ngurhf.  Zurhf zah meehv mahv zurhf burhxf 

chmmv urh, ngahf tsehv rgoeuhf bpahxv neh, lahxv rgoeuhv bpahxv neh, maw oeuhf yeh sahf uuhf dauhv 

dauh neh, hkoeuhf rgahv urh gnah bah yehxf zahv auhf chmmv gnahf. 

 

Lehf tohf hawf yah oohxf shuuhf hkoeuhf bpehxv bpehxv-ehf lehxv nehv urh meh. 

 

3. Hkahv meh nahf gahf: 

Hkoeuhf rgahv urh gnah bah yehf zahv auhf ahv mauhf mauhf shaw mahv shahv chjeehxv ahf tawf.  

Hkahv guuhv law mauhf mahv choeuhf chjeehxv ah.  Ahv mauhf mauhf shaw mahv beeh shahv.  Hkahv 

guuhv law mauhf mahv beeh choeuhf ngahv zahv loh mah mahv beeh myurhxv.  Mawv oeuhf uuhf dteehxf 

yehxf sahf uuhf dteehxv hkmmv neh hkmmv hkauhf gah shaw hkmm neh booh gnahf.? 

 

4.  Gnohv tauhv tohf urh: 

Dahv ohxf ahf yauhv chooh-ahf ahv gnohv mah choeuhf byehf, lahv dtehxf hauhv chauhf chooh-ahf ahv, 

gnohv mah choeuhf tehv, yehf mah zahv auhf ahxv law chjahxv lahf gnah jayf.  Sahf mah zahv auhf goohf 

law gah lehf gnah jayf. Yehf mah zahv auhf ohxv law mahv beeh chjahxv.  Sahf mah zahv auhf goohf law 

mah beeh gah.  Dahv ohxf auhf yauhv chooh urh gnohv mah choeuhf dahf ohf, mmf rgauhf auhf chooh urh 

gnohv mah choeuhf yurhxv ohxf.  Dahv ohxf ahf yauhv chooh urh gnohv mah choeuhf dahf ahv, lahv 

dtahxf hauhv chauhf auhf chooh urh gnohv mah choeuhf yurhxv yehf mah zahv auhf gnbohv lawv mahv 

beeh tauhv lay, yahf mah zahv auhf goohf lawv mahv beeh gah lay.  Mmv mahxf hoohv leeh yahf meehf, 

meehf \mahv hoohv leeh yahf meehf.  Meehf rgahf tsahv poohxf seehv dzahv seehv auhf tauhv eehf.  Mmv 

mah huuhv leeh yahf meehf, meehf mahxv huuhv leeh yahf meehf yahf rgauhf shah mah bawv dzahv bawv 

auhf tauhv eehf.  Yehf mah zahv auhf gnohv lawv mahv beeh tauhv lay.  Sehf mah zahv auhf goohf lawv 

mahv beeh gah lay.  Ngahf tsehv roeuh bpahxv neh, lahxv rgoeuhv bpahxv neh, yah rgoeuh choeuhf neh 

tauhv gnahf. 

 

Lehf tohf neh auh! auh! ehf mauhf  mauhf-ehf yahv oohv choeuhf neh ghkawxv muuhv, zahxv bawf bawv 

law neh ghkawxv muuhv yah cheehv tauhv nehv meh.  Bo! lo! ho!-oohv choeuhf lahxv hkoeuhf, goohv 

cheehf, tsawv tsuuhxv hawf lawf bawv yah dawxf ooh tahv meh. 

 

5. Lahf pyahf teh urh: 

yah mah yah gkauhxf yoohf neh cheehv hurh cheehv hurh-ehf yah teh meh.  Shav yohxv neh ghkawxv teh 

meh.  Teh ngeh jawf 

("Ah Joohf bpaihxf! Ahv chjahf bpaihxf. Pyahf eehf bpaixf! Pyaihf bpohf bpaihxf) lehf ehf bpohxf ehf 

bpohxf ehf yah gkauhxf meh. 

 

Meehv Lauhf Joohv urh: 

(zahv tsawv booh dawv peh lah lauhf urh gahf) 

Tsawv rgohxv dawv peh jawf urh meehv yoohf mahv gnah hawf ngah.  Hkmmf tsohxf dawv peh jawf urh 

meehv yoohv mahv gnah ngah.  Tsawv rgohxv dawv peh jawf urh lah lauhf, hkmmf tsohxf dawv peh jawf 

urh lah shehv ngah.  Ngah koohv lohxv-ehf koohv day.  Ngah yoeuh lohxv-ehf youeh day. 

(Ngah behxf bpawxv lawxv ahf kauhv yurhxv dzayf neh yah shehxf shehv meh. 

 

(or) 

Tsawv rgohxv jawf urh meehv shuuhf ohf, hkmmf toohxf jawf urh meehv gahv ohf. 

Tsawv ngohxv dawv peh jawf lah lauhf urh mahv ngurhf, hmmf tsohxf dawv peh jawf lah shehv urh mahv 

ngurhf ngah.  Meehv law ahv jayv meehv, meehv law hoh shoohv meehv. Guuhf lawv ahv jayh-ayf gauhf, 

guuhf lawv hoh byaw ahv guuhf ngah. 

 

Bawv law law nahxf meehv, uuhf law law nahxf meehv, uuhf law law nahxf meehv, mmv sahf sahf zah 

meehv, mmv pymmf pymmf kmm meehv, Dmmv rgah lah zoohf meehv, Dmmv rgah lah zoohf meehv neh 

meehv gnahf 

(Hurh jeehf bpawxv lawxv dzahf uuhf neh meehv meh.) 

Bpawxv lawxv ngah koohv lohxv-ehf yoeuh day. Ngah koohv koohv-urh lohxv-ehf koohv ngah yoeuh 

yoeuh urh lohxv-ehf youeh day. 

Mmf rgahv shahf choeuhf, bahv dooh cheehf nauh dzoehv lawv. 

(or) 

Ahf dzehv-ehf lah lauhf urh gahf 

Meehv law ahv jayv ay meehv, meehv law hoh shoohv meehv. 

Hoh shoohv meehv, meehv law ghkahxf lahf gnah jayf. 

Guuhf law ahv jayv ayf guuh, guuhf law hoh byaw guuhf.  Hoh byaw guuhf neh meehv lawv ghkahxf lahf 

gnah jayf. 

Meehv law hoh shoohv meehv neh meehv lawv mahv beeh ghkahxf. 

Guuhf lawv hoh byaw guuhf neh meehv lawv mahv beeh ghkahxf mawv oeuhf uuhf dteehxf hkmmv neh, 

yehxf sahf uuhf dteehxv hkmmv neh. 

Hkmmv hkauhf dahxf shaw hkmmv neh, ngahf tsehv rgoeuhv bpahxv neh, lahxv rgoeuhv bpahxv neh. 

Jeehf rgoeuh hkmmv neh joohv gnahf. 

Sahv rgurh hkohf neh joohv gnahf. 

(Sahv durhxv lehxv lehxv-ehf joohv urh) 

 

Sheehv Tsauhf: 

(Pooh mah rgahv mah sheehv tsauh) 

Meehv surhv sheehv durhxf nahf meeh nauhf shehv tsauh.  Chahf lahxv meeh durhxf nahf mahf lahxv 

sheehv tsauh.  Ahv yuuhxv sheehv durhxf nahf ahv gneehf sheehv tsauh gnahf, lawf kauhv sheehv dohxf 

nahf, lawf bauhf sheehv tsauh, lahxv churhv sheehv dohxf nahf, churhv eehf sheehv dohxf nahf, lawf 

ghkawxv sheehv dohxf nahf, lawf bauhf sheehv tsauh gnahf.  Rgohxf bahv sheehv durhxf nahf rgohxf 

kmmf sheehv tsauh gnahf day. 

(Hkoeuhf nahf, teehv jayv jayv auhf yah rgoeuhv lehxv nehv meh) 

 

(or) 

Lawf Kauhv lawf bauhf sheehv tsauh: 

Meeh surhv sheehv durhxf nahf meehf nauhf sheehv tsauh, chahf lahxv meehf durhxf nahf mahf lahxv 

sheehv tsauh. Rgohxf bahv sheehv durhxf nahf. Rgohxf kmmf sheehv tsauh gnahf.  Chawv dauhv sheehfv 

durhxf nahf kmmf tsohxf sheehv tsauh gnahf.  Pooh mah sheehv dohxf nahf rgahv mah sheehv tsauh 

gnahf. Rgoeuh choeuhv muuh neh durhxf, rgoeuhv pahv zaw neh tsauh.  Rgoeuhv pahv zawf neh durhxf 

rgoeuhv choeuhv muuh neh tsauh gnahf.  Lawf kauhv meeh durhxf nahf lawf bauhf neh sheehv tsauh lahxv 

churhv meeh durhxf nahf, churhv zurhf sheehv tsauh gnahf.  Hkoeuhf rgahv urh gnah bahv yehf zahv auhf!  

Teehv jawf ohxv law chjahxv nahf, teehv zeehf gnah bah ohxv law tahv chjahxv day. 

(Teehv jay pahv yah rgoeuhv lehxv nehv meh) 

 

Nehxv zahv loh dzeh shah urh: 

Gahf rgohxv jawf ahv loh dzeh mmf lehf rgeh law nmmf.  Yehf mah zahv auhf loh lawv mahv beeh dzeh 

lay.  Ghaf dtahxf jawf urh nehxv mawv ahv mah.  Guuhv rgoeuh seehv neh dzeh lehf rgeh law nmmf, 

guuhv rgoeuh seehv neh dzeh ngeh, choohv mah loh boohf seehv neh, meehf mah dahv yawv seehv neh 

shah gnahf.  Guuhv bauhv lauhf cheehf jyahxf, gahf rgohxv jawf urh mehf choeuh ahv mah, soohf rgoeuh 

seehv neh dzeh law mahv seehv, yehf mah zahv auhf ohxv lawv chjahxv law mahv seehv, yehf mah zahv 

auhf ohxv law mahv beeh chjahxv. 

 

Gahf ngohxv jawf urh mehf choeuhf ahv mah, soohf rgoeuh seehv neh dzeh ngeh.  chooh mah loh boohf 

seehv neh, meehf mah dahv yawv jeeh neh shah gnahf, soohf bauhv ahv lauhf cheehf jyahxf, choohv mah 

loh boohf seehv neh, meehf mah dahv yawv jeeh neh, guuhv rgoeuh seehv neh dzeh lawf, guuhv bauhv 

lauhf chehf jeehf yahxv.  Soohf rgoeuh seehv neh dzeh nahf, soohf bauhv lauhf shah ghkohxv jeehf neh, 

mmf urh rgahv shahf urh choeuhf day.  Pyahv dmm, tsayf nauh dzmmv lawv, guuh chjeehxv mahv koohf, 

gnah peehf mahv dzahv, uuhf chehv lay, mmf shawf peehf tohf lay neh rgahv day. 

 

Dahv yawv smmv jeeh hawf loh boohf smmf seehv lehf yoohf neh.  "nehxv zahv loh dzeh shah lay day"  

Lehf ehf hawf, poohv lahf tahv urh gahf smmv bpohxf dehv gayv hawf yah beehv dzeh meh. 

 

Nehxv myahv rgawf urh: 

Yehf mah zahv auhf ohxv lawv chjahxv lahf gnah jayf.  Sahf mah zahv auhf goohf law gah lahf gnah jayf, 

jehf mah zahv auhf myahv lawv burhxf lahf gnah jayf, yehf mah zahv auhf myahv lawv mahv beeh burhxf, 

Ahv kahf rgohxf bahv myahv neh burhxf law mahv seehv ahf, ngah rgohxf kmmf myahv neh rgawf gnahf 

dawv dzmm myahv neh burhxf law mahv seehv ahf ngahf dzmm bauhv myahv neh rgawf gnahf chawv 

dauhv myahv neh burhxf law mahv seehv ahf.  Dmm gaw myahv neh rgawf gnahf.  

Pooh mah myahv neh burhxf urh mahv seehv 

Rgahv mahv myahv neh rgawf gnahf 

Pooh dauh lauh neh burhxf urh mahv seehv  

Ngahv dauhv lauh neh rgawf gnahf 

Lawf kauhv myahv neh burhxf nahf, law bauhf myahv neh rgawf gnahf. 

Lahv churhv myahv neh burhxf, churrhv eehf myahv neh rgawf; churhv zurhf myahv neh burhxf, zurhf 

dtahxv zurhf tsohxf myahv neh rgawf gnahf. Lahxv churhv myahv neh burhxf, churhv eehf myahv neh 

rgawf; churhv zurhf myahv neh rgawf gnahf churhv dmmv nyahv neh burhxf law mahv seehv ahf churhv 

nmmv myahv neh burhxf; Dmm gaw myahv neh rgawf gnahf. 

Churhv hkahf myahv neh burhxf law mahv seehv ahf 

Hkahf nmmv myahv neh rgawf gnahf. 

Oohv byah byah mohv, byah mohf oohv taw. 

Shahv auhf burxf urh lehf burhxf law mahv seehv yehf mah zahv auhf myahv lawv mahv beeh burhxf lay 

day. 

Ngahf tsehv rgoeuh bpahxv neh, lahxv rgoeuhv bpahxv neh. Dahf rgoeuh zohxv neh - Shahv yohxv neh 

rgawf neh jawf) 

rgawf gnahf. 

Mahv youehf guuhv rgeouh myahv neh burhxf, guuhv bauhv lauhf cheehf lahf gnahf, shmmf rgoeuh 

myahv neh burhxf, shmmf bauh lauhf shah ghkohxv lahf gnahf. 

 

Yehf mah zahv auhf myahv lawv mahv beeh burhxf nehxv dohxv lahxv gneehf oeuhxf nahf tsawf dohxv 

lahxv hkoeuhf lay day.  Ngahf tsehv rgoeuh bpahxv neh lahxv rgoeuhv bpahxv neh, sauhv rgoeuh hkohf 

neh myahv rgoeuh gkahxf neh rgawf gnahf.  

(Hurh ahv bawf tsauhv auhf gah urh gkahxf myahv rgohxf lahv eehf hawf rgawf neh jawf) 

Gkahxf rgoeuh bpohxf neh, myahv rgoeuh dauhf neh ngawf gnahf. 

Lehf nehxv myahv gkahxf burhxf burhxf neh jawf yah rgawf meh. 

 

Tauhv pauhv shahxf myahv ngawf urh: 

(zahv gneehv rgahv baw urh durhv auhf dtehxv-ehf durhv layf meh.) 

Meehf mah zahv auhf myahv lawv burhxf lahf gnah jayf.  Hawv dzahv urh rgoeuhf mahv mmf uuhf dawf 

urh sheehv mahv dauhv lahf gnah jayf.  Dzahv bohxf jawf eehv mahv sahf, dawf bohxfyoohxv eehv mahv 

lahf gnah jayf. 

Dzahv bah xmmv lah nuuh tsahf, dawf bah smmv nauh ohxv lauhv lahf gnah jayf, Mawv dzah rgoeuhf 

eehv mahv mmf, uuhf dawf sheehv eehv mahv dauhv; dzahv bohxf jawf eehv mahv sahf, dawf bohxf 

yoohxv eehv mahv tmmv, dzoeuhv mah mahv gkurhxf hah ngah; Dzoeuhv gkurhxf lay, zahv nmmf hahf 

law mahv beeh tehv; Chjeehxv mah mahv gkurhxf shmmf, chjeehxv gkurhxf lay zahv nmmf shmmf law 

mahv beeh tehv.  Ghkoahxf mah mahv gkurhxf guuhf,, ghkahxf gkurhxf lay zahv nmmf guuhf law mahv 

beeh tehv, peehf mah mahv gkurhxf nehxv, peehf gkurhxf lay, seehf dahf zahv meehv rgoeuh nauh nuuh 

mahv beeh tsahf; Tauhv pauhv mmv myahv lahf ngeh zauhf neh jauhf; Mawv oeuhf yehxf sahf meehf 

behxv auhf yehf nehv kurhv; dah lahv peehf neh tohf dah mauhf tauhf hkoeuh peehv nehv dzahv urh lay; 

Tauhv pauhv myahv neh burhxf law mehv seehv ahf; mawv oeuhf myahv neh rgawf gnahf; mawv oeuhf 

zahv yoh oeuhf Turhv oeuhf tsayf oeuhf jooh myahv neh rgawf gnahf day.  Yehf mah zahv auhf myahv 

lawv mahv beeh burhxf lay.  Ngahf tsehv rgoeuhv bpahxv neh, lahxv rgoeuhv bpahxv neh, yah rgoeuh  

mawf neh rgawf gnahf. 

 

Nehxv myahv burhxf ah lehf ehf gahf neh, hkahv meh paw neh sheehv dohxf lay nahf 

 

Teehv jawf chjahxv law mmf, teehv zeehf gnah bah chjahxv law mahv beeh mmf, chjahxv mmf sauhf jawf 

ngeh, chjahxv jyahxv sauhv auhf mahv lay mmf jayf; chjahxv nuuh lahf ghkawxf myahv; yehf mah zahv 

auhf chjahxv law mahv beeh burhxf, sahf mah zahv auhf myahv law mahv beeh burhxf lay.  Nyahf tsehv 

rgoeuh bpahxv neh lahxv rgoeuh bpahxv neh dahf rgoeuh zahxv neh, yah rgoeuh mawf neh rgawf gnahf.  

Nehxv dohxv nahf lahxv gneehf sauhxf, tsawf dohxv lahxv hkoeuhf lay, ngahf sauhv rgoeuh hkohf neh 

rgawf gnahf. 

 

(or)  

Teehv jawf myahv neh burhxf, teehv zeehf gnah bah myahv lawv mah beeh burhxf; Burhxf mah myahv 

neh burhxf law mahv seehv ahf, nyahf lah mahv myahv neh rgawf gnahf. Burhxf shuuhf myahv neh burhxf 

law mahv seehv ahf.  Ngahf lah shuuhf myahv neh rgawf gnahf. 

Burhxf pyoohf myahv neh burhxf law mahv seehv ahf lah pyoohf myahv neh rgawf gnahf. 

Mmv mah buuh nayf ahv sheehv myahv neh rgawf lah myahv buuh nayf ahv kmm myhahv neh rgawf 

gnahf; smmf ghkohxv lauhv gohxf eehv tahv dohxf.  Smmv lah lauhf eehv tahv gohxv. Mawv oeuhf guuhv 

rgoeuh myahv neh burhxf nahf.  Boohf dohxf guuhv ahv rgoeuh jawf gahf guuhv myahxf shah ghkohxv 

lahf gnahf.  Lah gah shmmf ahv rgeouh jawf meehf, nyahf shmmf myahxf shah ghkohxv lahf gnahf.  

Guuhv myahxf shah dawf shmmf myahxf shah shkohxv gnahf.  Tsehv rgoeuh bpahxv neh lahxv rgoeuh 

bpahxv neh, sauhv rgoeuh hkohf neh yah rgoeuh mawf neh shah lahf gnahf day. 

 

Beeh dawf urh jyahxf rgahv durhv ahv 

 

1. Jawv jeehf jawv rgahxv urh bauhv dahv 

2. Yah kayv meehv shehf yah chjeehxf urh bauhv dahv. 

3. Hauhv tsay, hurh smmf jayv lah kurhv hawf yah beeh dawf meh. 

 

Zahv meehv lauhf joohv urh: 

(Teeh Paohf, dteehxf paohf, kohv paohf) 

Lehf tohf hawf neh sahxv baw nehv urh dtehxv meh. 

 

Tsawv rgohxv jawf urh meehv shuuhf ohf kmmf tsohxf jawf urh meehv shehv ohf. 

Tsawv rgohxv dawv peh jawf urh meehv yoohf mahv gnah yahf tawf;  kmmf tsohxf daw peh jawf urh 

meehv yoohv mahv gnah ah lahv. 

Tsawv rgohxv meehv lauhf nahf kmmf tsohxf meehv joohv awv.  Ohxf bahv meehv lauhf nahf ohxf kmmf 

meehv joohv awv;  Ahv yoohxv urh meehv lauhf nahf ahv gneehf meehv jooh gnahf. 

(or)  

(Ahv gneehf urh meehv lauhf nahf, ahv yoohxv meehv joohv gnahf) 

Mawv oeuhf uuhf dteehxf yehxf sahf uuhf dteehxv hkmmv neh meehv lauhf joohv urh lay day. 

 

Meehv shoohv neh meehv urh: 

Ahv joohv dturhxf lurhxf meehv 

Ahf jeehf dturhxf lurhxf meehv  

Mmv shahf shahf rgoh meehv 

Mmv yehf yehf rgoh meehv  

Meehv lauhf ahv jayv-ehf meehv 

Meehv lauhf hoh shoohv auhf meehv 

Uuhf law ahv jay ehf uuhf, 

Uuhf law law shahxf uuhf 

law shahxf uuhf neh meehv meehxf gnahf day. 

(Meehv shoohv neh baw urh meh) 

 

Ahv choeuhf nahf gahf 

Eehv, urhf, sahm,, suuhf, woohf, leehv-oohv, Tseehv, bpahxv, cheehv-oohv,, suuh - - - 

Sehv dtaohf kaohv poohv lah, Tahf tahf koohv lah -  

Lehf tohf hawf, lehf tsahf ah chjoohxf yoohf dohxf hawf neh, bpawxv lawxv neh ah chjoohxf dehv myay 

nehv hawf, ahv choeuhf auhf yah dehv myay nehv meh. 

 

Dawv tayf tayf gawxf lurhxv urh: 

(Dawv tayf tayf myahxv tahv hawf neh gah gahf) 

Meehv lohv lohv urh ngah lohf 

Meehv lohf lohf urh ngah lohf 

Meehv lohv lohv ngah lohf 

Meehv lohv lohv urh maihf tsauhf toohf yawv lawf 

Meehv lohf lohf ngah lohf 

Meehv lohf lohf urh maihf tsauhf yawxv awv lawf 

Gahf hkauhf seehv hkahv lahxv dtoohxf beehf dzahv yawv ayv. 

(seehv hkahv ahf seehv yah beeh dzahv meh) 

 



 18 

Hkahv meh nahf gahf: 

Ahv mauhf mauhf shaw mahv shav ahf 

Hkahv guuh law mauhf mahv beeh choeuhf 

Ngah sahv loh mah mahv beeh myurhxv  

Ngahv zahv loh mah myurhxv lahf rgeh law nmmf 

Hkahv guuhv law mauhf choeuhf lehf rgeh law nmmf;  ahv mauhf mauhf shaw mahv shahv ahf;  maw 

oeuhf yeh sahf uuh dteehxv kmmv neh uuh rgoeuh hkimm neh chmmv gnahf day. 

(uuhf chjoohxv auhf tohf neh beeh dawf urh dtehxv meh.  Cheehf choeuhf ghkawxv rgoeuhv gnah meh) 

 

Mauhf zahv nahf gahf oohv urh: 

(sheehv pyehf huuhv lahf neh nahf meh, ahv gahf nmahf ghkawxv joeuh loeuh neeh nahf meh) 

Yah chjeehxf yaw dehxv yaw pyoohf teehv mawf auhf gneehv bpahxf ehf bpahxf hawf neh, pyoohf loh 

shuuhf loh, ghkawxv muuhv, shuuhf lahxv behv hawsf mehf byahxf ghkawxv muuhv, teehv bpahxf auhf 

teehv jayv dehv myauhv hawf, yah gkahxv oohxv nehv meh.  Bah lah gneehv seehv smmf seehv rgahf 

doohv hyah chjeehxf yaw pyoohf urh shav jeehf mahv yah dzahv ah, nahf bpohxf lehf nahf smmv bpohxf 

auhf gkurhxf yah gkahxv oohxv nehv meh. 

 

Yawv hah urh rgawf mawf auhf rgoeuhv urh: 

(Ahf bpahxv rgoeuhv bpahxv tsurhxf hawf neh rgoeuhv urh) 

Mmv rgoeuhv lawxf auhf ahv dzayf pyoohf rgeouhv uuhf rgeouh lawxf auhf, uuhf bah zahv meeh bah tmm 

rgoeuhv. 

Rgoeuhv mah ahv shuuhf rgoeuhv 

Rgoeuhv shuuhf ahv lawxf rgoeuhv 

Ahv poeuh meehv yehf urh guuhv rgoeuh myahv rgoeuhv rgoeuhv. 

Smmv mehf ahv rgoeuh deh yahf uuhf hkehv rgoeuhv (lehf ehf hawf ahf bpahxv hkoeuhf durhv neh rgawf 

mawf auhf smmv bpohxf yah yoohf jawv meh) 

Guuh jmm poeuhv peehv, gnah jmm rgoeuhv mah rgoeuhv. 

(Ahv gahf eehf ghkawxv, pyahv gawf nahf gawf mahv beeh gnawv lahf neeh, yawv hah urh rgawf mawf 

auhf yawv hah rgoeuhv urh dtehxv meh. 

 

Meehv lauhf joohv urh: 

Ohxv chjoohxf meehv lauhf ngah 

Hohf chjoohxf meehv shehv ngah 

Ohxv chjoohxf meehv mahv beeh lauhf  

Hohf (sp?) chjoohxf meehv eehv mahv beeh shehv  

Meehv mah meehv lauhf ngah 

Meehv rgahv ghkahxf uuhf dtahxf mahv beeh dzurhf  

Meehv hkawf ghkahxf urh uuhf dtahxv mahv beeh dzehv ahf day. 

Ngah koohv lohxv-ehf koohv eehf  

Ngah yoeuh lohxv-ehf yoeuh eehf day 

Tsahv bpoohxf meehf nayf lohxv-ehf shahv nehv nmmv lahf day. 

 

Meehf tsahv ahv nauhv lohxv-ehf gkohxf layf day. 

Oh sohv haih tayf! 

 

Cheh dohxf urh daw: 

Uuhf lauh lahf lauh, baw dtahxv cheh lahf 

Baw zurh cheh rgaw, mmv dehxv ahv tseehf neh 

Mahv sawxf; cheh dohxf cheh neh sawxf gnahf 

Meehf neh shauhv neh mahv nauhv ahf 

cheh dohxf shauhv neh nauhv gnahf  

Ahf dtohxv lohxv-ehf tsawv dohxf lay 

Zahxv tseehf lohxv-ehf jooh dohxf lay. 

Dahf bpehxf dahf loohv lohxv-ehf loohv dohxf lay day. 

(Ahv zahxv tseehf lehxv hawf yah tohf meh) 

 

Gneehf pahv zahv myahxv layf gahf tohf urh: 

Boohf dohxf dzoeuhv muuhv ahv, teehv ngahv nayf lay ngeh, lah gah peehf muuhv ahv teehv rgahv urh 

nayf tahv layf 

Boohf dohxf dzoeuhv muuhv ahv teehv rgahv urh nahf lay ngeh, lah gah peehf muuhv ahv teehv rgahv urh 

nahf tahv lay. 

Dzoeuhv muuhv tehv rgohxf pauhf 

Peehf muuh tehv jahv ahv lurhf hmm day 

(lehf yah shawf nehv meh) 

shahxf mehf mehf haw ahf bpahxv rgohxf duuhxf hawf beeh dawf gnah mah. 

 

Mah kahv kah eehf urh gahf: 

Mah kahv zahv hurh hawf ngahf 

Mahf hurhf zahv kahv hawf ngahf 

Mah rgawv zahv rgeh hawf ngahf 

Mah rgehf zahv rgawv hawf ngahf 

Chjeehxv boohv yaw lohxf mawf neh 

Chehf chmmf cheehv hawf ngahf 

Yah poeuhf yaw lohxf mawf sehv joohv rgawv hawf rgahf 

Gahf ohxv beehf cheh ahv choeuhf chah hawf ngahf 

Gahf hkauhf ghkohxf lahxf ahf pauhv chah hawf rgahf 

Hmmv mehf chjehxf yahf meehv bohv smmv taw yoh dehf pyoohf yehxf hohv chah hawf ngahf. 

Smmv taw deh pyoohf yehxf hohv mahv beeh chah ahf  

Gahf ohxv beehf chehf mahv beeh chah ahf 

Gahf hkauhf ghkohxf lahxf ahf pauhv mahv beeh chah ahf 

Dzayf hoohv mawf meehf yahv byohxf mmf hawf ngahf  

Dzayf hoohv mawf meehf yahv tahv mmf hawf ngahf 

Dzayf hoohv mawf meehf yahv mahv beeh byohxf ahf 

Dzayf hooh mawf meehf yahv mahv beeh tahv ahf. 

Ahv mah meehv nmmv hkawv chehf chehf myohf ohf 

Ahv dah mmv boeuhf boeuhf zeehxv ohf! 

Mah tehv lahf nahf mahv koohf ahf 

Tehv lahf teehv nauh nawv auhf koohf gnahf  

Mahv tsahf lahf nahf mahv jahv ahf 

Tsahf lahf teehv nauh nawv auhf jahv gnahf 

Mahv rgeh zahv mahv beeh rgeh ahf 

Mah rgawv ahf zahv mahv beeh rgawv auhf 

mah neh lahxv rgohxv ahf pauhv nuuh choeuhf ymm lahf day. 

 

Tsawf hahv myahxv layf urh gahf: 

(Bawf tsauhv bawf dauhf lay hawf tsawf hahv myahxv layf ngeh jawf yah tohf meh.) 

Eehf heeh, eehf hay, mahv dtoohxv kahv chjahxf 

Dtoohxv sahf lehv sahf, sah bpehxv sah paohv 

 

Boohv jooh pyurhxf urh gahf: 

(Ahf lawf dtohxf urh) 

Ohf dahv ohxv jooh jooh gnoeuhf ngah 

Ohf dahv ohxv jooh jooh shuuhf ngah 

Chjeeh law ahv bpahxv rgoeuhv bawv auhf shauhf urh ahf mawf ah. 

Nauhf lawv meehv cheh meehv lehxf bawv auhf shauhf urh ahf mawf ngah. 

Yehf zahv auhf ohxv chjahxv lahf gnah jayf 

Sahf zahv auhf goohf gah lahf gnah jayf 

Yehf zahv auhf ohxv mahv beeh chjahxv ahf 

Sahf zahv auhf goohf mahv beeh gah ahf day. 

Boohf dohxv mahv mawf juuhf deh gnahf  

Lahf gah mahv mawf surhv yurhxv gnahf day. 

Oh sohv haih! 

 

Yehxv nayf tohf urh: 

Ohf yehxv mahxv auhf tauhf rgoeuhv dawf ngahf  

yehxv nayf auhf urh lohf rgoeuh hkauhv ngahf 

Tauhf rgoeuhf lawxf auhf mahv oohf 

Tsawf mahxv rgahv auhf oohf lahf gnah jayf 

Tauhf rgoeuh lohxf auhf rgohxv eehf 

Loh rgoeuh hkauhv auhf rgohxv eehf  

Boohf dohxv rgohxf hkeh mahv lay yehxv dohxf lay  

Mawv oeuhf yehxf sahf joohf rgoeuhv dturhxf neh baw gnahf day. 

(Gawf dturhxf neh chawv oohf hawf yah baw nehv meh.) 

 

Jyahxf rgahv: 

Yehxv nayf oohf layf urh gahf ahv lawv ahf nuuhxf bpuuhxf koohf neh uuhf chjoohxv auhf lah kurhv hawf 

shehxf oohf nehv nahf dohxf lay meh. 

 

 

Uuhf chjoohxv urh hkmmv mahv auhf tohf nehv urh: 

Toeuhv loeuh oeuhv pyawv ngah 

Dahxf lahf ngahv lurh ngahv lurh ngah 

Oeuhv dtohxv kuuhf gawv 

Oeuhv kuuhf tsawv dzmm ngah. 

Ahf dtohxv dtohxv yohxf smmv mehf nmmf ngah 

Ahf behf behf yohxf smmv pyahv ngah 

Ahv byauhv tsawv oohf, ahf kah chaw burhv 

Uuhf chjoohxv tsawv rgawv, hkah loh tsawv yoeuhf 

 

Toeuhv loehv loeuh oeuhv pyawv ;nawv auhf mahv beeh muuhf ahf, dahxf lahf ngahv lurh nawv auhf 

mahv beeh hkahv auhf  

Rgoeuhv dtahxv lahxv ghkawxf tsayf, tsayf dtahxv lehxv ghkawxf pyurhxf 

Ahv poeuhv meehv yehf zahv meehv yehf gurhxv sheehv neh pyurhxf gnahf day. 

(yaw muuhv mmf nahf yaw muuhv, yaw doeuhf mmf nahf yaw doeuhf meh. 

 

Peehf surhf surhf loohv teh urh: 

Ohf hahf teehxf mahv hahf teehxf  

Ohf hahf keehxf mahv hahf keehxf 

Ohf hahf pahf laihf, paih hehf, mahv paih hahf 

Bpaihxf lehv, peeh bpaihxf yawf bpaihxf  

Oh soh haih 

(meehv shoohv neh peouhv urh meh.) 

 

Ahv joohv tohf urh: 

Boohf dohxf auhv joohv shuuhf, lah gah ahv joohv nahxf 

Dauhf tayf nmm ngaw tsohxv urh mahv mawf ah lohf? 

Mahv poeuhf jeehf dzehv tsohxv urh mahv mawf ah lohf? 

Hoeuhv nuuh hoeuhv ahf mahv beeh hoeuhv 

Hkahv nuuh hkahv ahf mahv beeh hkahv 

Ohxv lawv meehv neh dzauhf ehf 

Dtahxv lawv meehv neh sehxv ngeh gnahf 

(Lehf ehf hawf, ahv kuuhf auhf meehv jurhf hkoeuhf dtahxf bahxv tahv hawf. Uuhf chjoohxv neh yah 

shehxf kah nehv meh.) 

 

Ghkahxf kahf tohf gneh urh: 

Eehf nawv yurhxf, eehf sahf yurhxf  

Nawv nawv yurhxf, nawv sahf yurhxf, pawv-mmv 

Yurh ohv..... 

Mahv baw baw nmmv baw layf lah 

Cheehf sahxf baw nmmv baw layf lah 

Pawv-mmv yurh ohv. 

Mahv durhxf gawv yoeuhv durhxf layf lah 

Ahv peehv tsawf mawv gawv yoeuhv durhxf layf lah pawv-mmv yurh ohv. 

Mmv baw meehf baw, baw lahv, baw layf yawv day 

(Lahxv ghkawxf dtehxf nehv dtehxf nehv-ehf, urhv chehf chehf nehv nahf, ahf myauh ghkawxv gneh 

meh.) 

 

Oeuhf gawxf pyehv urh: 

Tsawf hahv mahv muuhv ahv, tsawf hahv loohv leehf dohxf lahf ngah.  Byahv doohf mahv muuhv ahv, 

byahv doohf dawv yurh dohxf lahf ngah.  Tsawf jawf yehf kah rgahv auhf ohxv chjahxv lay yawv. 

Bpahxv puuhf yehf bawf auhf boeuhv nmmv lay yawv. 

Mmv mehf zahv meehv name here  ohf. 

Hkoeuhf gneehv rgahv urh oeuhf mmf dauhv auhf jeehf dawf shahv dzahv lay yawv. 

Mm mahxv zahv yoh mahxv _________ ohf, 

Hkoeuhf gneehv rgahv urh shahv dzahv lay, jeehf dawf lay yawv. 

Jeehf mahxv mahv dawf ehf teehv nauh rgoeuhv bpohxf bpohxf.  Shahv mah mahv dzahv-ehf teehv shawv 

rgoeuhv dzahf dzahv lay yawv naw gnahxv. 

Bpahxv puuhf yehf kah bawf auhf boeuhv nmmv lay, tsawf jawf yehf kah rgahv auhf ohxv chjahxv lay.  

Byahv doohf mahv muuhv, byahv doohf dawv yurh mawf auhf, tsawf hah mahv muuhv, tsawf hah leehf 

loohv rgahv auhf name Hkoeuh rgahv auhf ohxv chjahxv lay yawv. 

(Lehf ehf neh jeehf bahv yah hkahf kah nehv meh.) 

 

(Mmv mehf zahv meehv mehf ohf lehf ehf dohxf neh jawf, dzmm dahf yah deehv kah rgeh nehv meh. 

Mmv mahxv zahv yoh mahxv __________ ohf lehf ehf neh jawf jeehf bahv hkahf kah nehv urh meh.) 

 

Lah tahv nehv urh durh: 

Meehv shuuhxv neh seehf leehv beeh baw dohxv nehv nahf ghkawxv mahv gahf lahf meh. 

Meehv shuuhxv urh nuuhf gawv auhf uuhf chjoohxv shehxf oohf neh beeh dayxv nahf ghkawxv mahv gahf 

meh. 

Meehv shuuhxv hawf yehf mawv urh nuuhf gawv auhf shehxf chjehxf hawf beeh dawf nahf ghkawxv 

mahv gahf meh.  Oohv doohv auhf uuhf chjoohxv dtehxf ahxv nehv hawf yah beeh dawf meh. 

Oeuhf gawxf pyahv urh zaw layf urh ngurhf nahf mahv sahf mahf sahf ehf pyurhxv lahf hawf yah bahxv 

ghkohxv meh.  Haw jay ghkawxv tsohxf dzeh rgeh meh. 

 

Mmf ghkohxv ngeh jawf: 

Mmv mahxv zahv yoh mahxv _____ 

Yehf mah zahv auhf ohxv tahv chjahxv 

Sahf mahxv zahv auhf goohf tahv gah 

Mmv mehf zahv meehv mehf ________ 

Yehf mah zahv auhf ohxv tahv chjahxv  

Sahf mah zahv auhf goohf tahv gah 

Yehf mawv ahv chaw chaw byahf ohf 

Mawv chawv ahv chaw chaw zahv ohf 

Tsawf hahv mahv muuhv ahv tsawf hahv loohv leehf  

Byahv doohf mahv muuhv ahv byahv doohf dawv yurh 

Chaw tsayf ahf dohxf, ahv chawv auhf mahv ehf 

Hurh rgahv auhf day.  Mehv tayf ahf dohxf mahv  

Yehf mawv ahv chaw chaw byahf 

mawv chaw ahv chaw chaw zahv 

Mmv mehf zahv meehv mehf _______ 

Mmv mahxv zahv yoh mahxv _______ 

Shahv ahv jeehf auhf kah, jeehf lauhv shahv auhfkah; yaw dawv yawv auhf rgohxv 

Hkoeuhf rgahv urh gnah bah yehf zahv auhf rgohxf rgohxv layf  

Hkmmv hkauhf dahxf shaw hkmmv neh 

Jeehf shuuhf hkehv rgeh uuhf poohv seehv neh. 

Dahf rgoeuh dzmm neh, dahf bawv law neh 

(Hurh bpohxf jawf ahv, dzmm dahf neh, hkoeuhf rgahv auhf lahxv neouhf yah toeuhv meh) 

Ahv Yawxv hkoeuhf rgahv auhf 

 

Peehf surhf auhf rgoeuhv urh: 

Ahv muuh meehv jahv ahf bahf bahf lohv yah jahv ahf puuhf leehf yuuhv 

Ngahv urh gnmmf pyahv nawv oohv mahxf tehv shahf sauhf lahf 

Ngahv urh gnmmf mah pyahv nawv oohv mohxf shauhf lahf nahf, ngahv urh oohv mohxf hkahv ngurhv 

lohxv-ehf beeh nahxf lay., hkawv dtahxf lahxv peehf lohxv-ehf beeh ngahxv lay day.  Ahv jay ngeh meehf 

neh mawf eehv, meehv jahv ahf bahf bahf lohv ahv peehf surhf sauhv pahv meehf neh. 

Meehv jahv ahf bahf bahf lohv nawv auhf tsahxv gahv urh mah. 

Yah jahv ahf puuhf leehf yuuhv ahv peehf surhf sauhv pahv meehf neh, ngahf nawv auhf tsahxv gahv urh 

mah day. 

(Hkahv ngurhv smmv hkohf seehv peehf smmf seehv durhxv auhf yoohf neh lahf rgohxf bahv auhf yah 

bpahxv nehv meh.  Gnmmf teehv jawv ghkawxv beehv tahv hawf, zahv nauhv yoohxv urh dawv peh 

ghkawxv yah bpahxv dtawxv nehv meh. 

 

Mahf looh byehxf urh: 

[(Ohf dtawxv yoeuh, dtawxv yaihxv 

Chjeehxv chjaihxv, chjeehxv chjaihxv turhf 

Ohmm sohv haih tayf ) three times] three times 

Smmv bpohxf tohf byehxf, dawv dtawxf 9 bpohxf 

 

Nehxv myahv rgawf urh: 

(Mawv nayv mawv nay tahv, mawv dteehf mawv tahf hyehxf ahv, dteehf mawxv dteehf yahxv, soh haih 

tayf?) three times 

Shahv yohxv teehv hmmv auhf, tsawv tsuuhxv smmf byahv, lawf bawv smmf bpahxv, bpawxv lawxv 

smmf bpahxv lehf tsawxf tsohxf hawf, tsawxf tsawxf ehf yah tohf meh. 

(smmv bpohxf tsawxf tohf, smmv bpohxf tsawxf tohf, smmv bpohxf tsawxf tohf lehf yah tohf meh.) 

 

Loohxf tauhv tohf dohxf urh: 

(oohf bpehxv laohxf, hurh nawv dtohf, Hurh nawv dtaih, soh nahv haih tayf) three times 

Smmv bpohxf tohf baw, smmv bpohxf tohf baw lehf rgoeuhv bpohxf yah tohf byauh meh. 

Hkahv loh sheehxv seehv auhf ghkawxv, smmv bpohxf tohf neh, nauhf hkauh paw neh beehv dzurhf hawf 

yah rgohxv layf meh. 

 

Yoeuhv zurhxf tohf urh: 

Oohf poohf toohf, ohf dtohf yohxv dtohf yohxv mohxv, ohf dtaihf yohxv dtaihf yohxv mohxv ohm sohv 

haih tayf. 

(Seehv ghkoeuhxf mahv ghkoeuhxf urh ohxf nahxf chehf pyoohf smmv nuuhxf yoohf hawf, teehv bpohxf 

baw neh smmf dawv teehv nuuhxf lehf, rgoeuhv bpohxf baw hawf smmv nuuhxf yah beeh dzahv meh. 

 

Oohv tsawv tohf urh: 

Jawf dauh ah lah pahv, dzurhf hooh ah lah mah lehf tohf hawf oohv tsawv gnehxv nehv urh dtehxv meh. 

 

Zahv ngoeuhf gahf oohv ghkohxf auhf tohf neh beeh ghkohxf urh: 

Ohf boeuh boeuh baw baw, poohv chjaihf lawv kurhf lawv kurhf lawv. 

(Zahv chjeehxv chjeehf myehxv myehf goohf hawf mahv nahv layf neeh rgoeuhf nahf, oohv ghkohxf auhf 

tohf neh yah beeh ghkohxf meh. 

 

Yoeuhv ngahxv tohf urh: 

Yah chjeehxf hkahv puuhv lauh deh auhf nauh gah bpohxf urh hkahv puuhv mahv ngaurhv layf urh ahv, 

turh rgahv (Ahv byauhv or ahv dzawv) meehf neh shahv youehv dzahv ngurhv ngah. 

Gah eehf awv, maw oeuhf yehxf sahf urh yoeuhv ngahxv toeuhv bpohxf gnahf  

Mawv oeihf yehxf sahf uuhf dteehxf, hkmmv neh mawv rgeh gnahf day. 

(uuhf chjoohxv neh poohf lehf baw sheh nehv urh dtehxv meh.) 

 

Gnohv tauhv tohf urh: 

Nah koohv nah gkahxf mehf jawf ngeh 

Ahv lauh gnohv zurhf eehf ngeh 

Ahv rgauhf gnohv rgahxv eehf ngeh 

Ahv mauhf ahv lauh gnohv zurhf eehf urh ahv chjahxf eehv mahv jyahxf, sahv kauhf jeh neh bpahxv mahf.  

Gnohxv deehv chuuhf eehv mahv jyahxf.  

Bah rgoeuh jyehxv neh deehv gnahf day. 

Hkoeuhf meehf neh gnohxv tauhv ahv tsawf auhf tauhv lehf mahv jyahxf 

Hkmm mehf ngahf mah bawv auhf tauhv eehf 

Dzurhf hooh seehv dzahv tsahv bpoohxf eh leh seehv auhf tauhv eehf. 

(Yahv oohv choeuhf or yahv bawf bawv law auhf baw hawf neh ghkawxv cheehv tauhv day.) 

 

Boohv jooh jooh yauh: 

(Mawf bawv tsawf oohv) 

Mmv mah zauh zauh joohf ayf, 

Meehf mah zauh urh zauh mohv 

Hkahv jay zahv meehv jayv shohxf. 

Yahf mah zahv meehv mah zauh 

Hkahv pahv lohxv-ehf tsawv, Ahf kah lohxf-ehf nawf chjehxf day. 

Mawv oeuhf yehxf sahf kurhv mah dawv neh ngahf hkehf gnahf  

(doohv hkahv hkehv dahxf nehv urh.  Hkahv pahv hawf ahf kah mahv yah dzahv ah) 

 

Sheehv tsauh: 

Ahv mauhf lawv boeuhv lawv durhxf mehf nmmf ayf  

Ahv mauhf lawv boeuhv sheehv dohxf hkeh meehf auhf  

Dmmf mah lauhv durh sheehv dauhv tsauh lahf day. 

 

Yoeuhv ngahxv: 

Yah mah yah pyoohf yoeuhv ngahxv mahv seehv myahf jayf. 

Tsehxf lahv choeuhf jahf yoeuhv ngahxv lehf mahv seehv myahf. 

Ngahv mah dauhf nayf yoeuhv ngahxv lehf mahv seehv myahf day. 

Ngahv mah dauhf nayf yoeuhv mahv beeh ngahxv tsehxf lahv choeuhf jahf yoeuhv mahv beeh ngahxv yah 

mah yah pyoohf yeouhv mahv beehf ngahxv . 

Mawv oeuhf yehf sahf uuhf dteehxf hkmmv neh yoeuhv ngahxvv toeuhv bpohxf gnahf day. 

(Uuhf chjoohxv auhf baw hawf, nauhf hkauh yah dtehxf rgeh urh meh.) 

 

Ahf lawf dohxv sehxv urh: 

Mmv rgauhf jooh ahv lahxv jooh jooh gnoeuhf lay. 

Lawf dohxv lawf beeh eehf meehf ahv, mawv oeuhf yehxf sahf uuhf dteehxv hkmmv neh. 

Lawf dohx v lawf mehf lay meehf-ahv 

Mawv oeuhf yehxf sahf uuhf dteehxv hkmmv neh mawv 

rgeh gnahf day.   

(Uuhf chjoohxv neh pooh lehf baw urh.) 

 

Ahv joohv nahf urh: 

Lah gah ahv joohv joohv shuuhf 

Boohf dohxf ahv joohv joohv nahxf 

Tsawf hahv auhf nahf urh lehf mahv jyahxf 

Gahf dtahxf seehf sahxf bawv auhf dzahv eehf  

Lah gah ahv joohv joohv shuuhf  

Gahf ohxf mehf chehf bawv auhf dzahv eehf  

dehv ohxf meehv dzahv rgoeuhv bymmf dzauh gnahf  

Hkoeuhf dtahxf uuhf lauhf lauhf dtahxf rgeouhv bauhv shehv gnahf. 

(Lahv ohxf meehv dzahv beeh dohxv hawf.  Lahv dtahxf nahf gahf uuhf chjoohxv shehxf dahxf hawf neh, 

meehv dzahv yah shehxf meehxf meh) 

Ngahv urh dawv mahv ngurhf, mawv oeuhf yehxf sahf urh dawv ah. 

Ngahv urh sahxv mahv rgurhf, mawv oeuhf yehxf sahf urh sahxv ah. 

 

Tsahv gawxf ahv mah dzuuhxf gahf: 

(ohmm pahf hah pahf sohf pahf dteehf pahf kurh mahv hah sehf kyahf dteehxf . Ahf pah mahv huuh kyayf 

dteehxf ohmm sohv haih) three times 

Meehv shoohv dohxv hawf yah baw nehv meh. 

 

Guuhf bahv mahxv dohxf eehf neh rgoeuhv urh: 

Ngahf dzahv ngeh mahv ngurhf 

Gahf hoohf peehf mah dzahv neh dohxf eehf urh mah. 

ngahf dzahv ngeh mahv ngurhf 

Gahf hooh dzoeuhv mah dzahv ngeh urh mah. 

Bpahxv koohv ahf jeehf tauhf urh sheehv lawv mah dohxf urh ahv. 

Ngahf law sheehv tahv dohxf. 

Bpahxv koohv ahf jeehf tauhf urh sheehv lawv mahv dohxf nahf, ngahf law sheehv dohxf urh mahv muuhv 

ah. 

Dayf gkohxf dayf gkahxf sheehv mahv dohxf urh ahv. 

Ngahf law sheehv dohxf urh mahv muuhv ah. 

Ngahv neh tmmf urh dawv mahv ngurhf. 

Gahf hooh dzoeuhv mah neh tmmf urh dawv meh. 

Ngahf law dzahv ngeh mah ngurhf. 

Gahf hoohf mawv peehf neh tohf urh dawv meh. 

Ngahv neh gahf bpohxf zohv urh mahv ngurhf. 

Gahf hoohf dzoeuhv mah zohv urh ahv zahf meh. 

Ngahf zohv urh mahv ngurhf. 

Gahf hoohf peehf mah zohv neh tmmf urh dawv meh. 

Ngah mahxv zohv ngeh teehv jawf. 

Kuuhf lahxv dtaohf tahv beeh jyahxf. 

Kuuhf auhf sauhv dteehxf tahv beehf jyahxf 

Lahxv auhf dtaohf tahv beeh jyahxf 

Eehv nauh ngahf dohxf eehf urh mah. 

Ngahv auhf dawv rgoeuhv rgoeuhv lay day. 

Mmv mahxf rgoeuhv lawxf rgoeuhv. 

Meehf mah rgoeuhv lawxf rgoeuhv. 

Mmv yehf mmv sahf rgoeuhv, Ahv poeuh meehv yehf urh dawv meh. 

Eehv nauh ngahf tmmf ngah lehf ahv, ngahv urh dawv mahv ngurhf, Ahv poeuh meehv yehf urh dawv 

meh. 

(Uuhf chjoohxv auhf tohf oohf neh yah beeh dawf meh, ngahv shahv ngahv dahxf lahf dahxf urh lawf bahv 

auhf tsehxf nahf, mahv pahf rgoeuhv meh.  Uuhf shoeih shoeih, chjahxv chjahxv nahf, mahv pahf rgoeuhv 

meh.  Uuhf chjoohxv auhf tohf oohf neh yah beeh dawf bpohxf meh.) 

 

Byehv urh jyahxf rgahv: 

Jahv nehxv pyehv, yaw doeuhf jauhf urh gahf) 

Meehv choeuhv meehv mah smmv gnmmf urh, teehv gnmmf smmf kauhv smmf kauhv ehf oohv jeehf 

rgoeuhv kauhv. 

Ahf chahf paw neh yurhxv tahv urh ahf nayv chjahxf seehv smmf seehv. 

Hurh gneehv jayv yoohf neh, meehv dzahv auhf kurhv bpuuhxf hawf, uuhf chjoohxv auhf rgohxf duuhxf 

hawf neh yah beeh dawf meh. 

 

Story Section 

 

Jahv myawxv myawxv dzahv urh tsawf hahv gneehv rgahv urh gahf gkawxf: 

Hkoeuhf ngeh bah, teehv rgahv auhf teehv ngahv ahf dzehv-ehf rgoeuhf urh tsuuhxv yehf gneehv rgahv 

jawf urh meh.  Teehv nauh, ahv hah gnahxv gneehv rgahv ahv, Ahv yawxv rgahv ahv yawxv, ahv gnohv 

hkoeuhv eehf mah lehf noeuhv tsehxf tahv hawf, chauh loohxv meh.  Ehf ghkawxv teehv rgahv urh nuuh 

noeuhv auhf teehv rgahv mahv seehv gnah ah.  Teehv rgahv ahv, mahv ohf tehv choeuhf lahf hawf.  

"Tsuuhxv yehf ohf, ah duuh gnahxv ahv, ahv yawxv teehv jayv mmf eehf urh lehf noeuhv tahv urh pahv 

ngah ayv.  nawf ahv jayv mmf eehf urh lehf shahf noeuhv loohxv tay.  Ngahf ahv ahv gnohxv hkoeuhv 

eehf urh lehf noeuhv tsehxf tahv mah day" lehf ehf nehv ngeh "Ngahf jeehf ahv gnohv hkoeuhv eehf mah 

lehf noeuhv tsehxf tahv mahv tsuuhxv yehf ahv," lehf ehf hawf, ahv hah gnahxv ahv, ahv gnohv hkoeuhv 

eehf urh lehf rgohxf dohxf eehf urh meh. 

 

Ahv gnohv lahxv heehv mawf hkoeuhv meeh nahf, hkoeuhv urh seehv gnah ngah lehf ahv, tsauhf urh 

mahv seehv gnah urh meehf neh, oohv doohv seehv auhf dtehxv-ehf kauhv lauhf auhf neh durhxf tsehxf 

hawf, gahf mah gahf bauhf dawv peh jyahxf urh gnohv lauh teehvhmmv auhf kah tsohxf tahv lay urh meh. 

 

Hkoeuhf ngeh jawf ahv gnohv zurhf urh lehf tsawf hahv smmf rgahv oeuhv rgahv oeuhxf dohxf hawf,k 

ahv hah gnahxv neh hkoeuhf durhv auhf ahv gnohv kah auhv nehv urh meh. "Oohv doohv mahv huuhv 

gahf rgawf mawf dtehxv-ehf mahv huuhv gnah ahf, oohv doohv yaw huuhv meehf rgawf mawf yaw huuhv 

meh.  Rgahv doeuhf doeuhf meehf yoohxv loohxv ngah. Naw mahxv ahf myahxf beehxv choeuhf gnah 

lehf beehxv yawv lehf ehf nehv urh meh.  Ahv yawxv hkoeuhf durhv neh pyoohf teehv bahv beehxv nehv 

nahf, yaw kawf bahxv hawf chjehxf urh meh.  Ahv jayv meehf neh ehf nahf, ahv yawxv gnahxv neh jahv 

myawxv myawxv urh hkoeuhf, ahv chawv seehv gnah hawf, ahv yawxv gnahxv urh pyoohf hkoeuhf ahv 

chawv bahxv ghkohxv gahf goohxf urh meehf neh meh. 

 

Hkoeuhf lohxv-ehf pyoohf bahxv hawf eehf loohxv ngeh, gahf pehf, lawf bahv teehv bahv lehxv hkoeuhf 

hawv goohf teehv mahxv nuuhf ngah loohxv gahf yahf mawf urh meh.  Hkoeuhf ngeh, hawv soohf 

hkoeuhf mahxv auhf, lawf bahv urh gahf dzayf jyahxf urh lauhf rgohxv lahv choeuhf teehf choeuhf auhf 

dtehxv-ehf, teh uuhv jeehf hawf mahv beeh eehf dohxf gnah pahv-ehf, ahf bawf neh toohf tehv jawv nehv 

hawf yahf kmmf mmf jawv jeehf nehv tahv urh meh: teehv mawf eehv mahv eehf dohxf gnah pahv-ehf 

yaw muuhv-ehf mmf jawv nehv yahxv urh meh.  Hkoeuhf nahf ahv hah gnahxv ahv pooh paw lay dahxf 

layxv hawf, pooh lahxv hkoeuhf yahxv layf urh meh.  Hkoeuhf ngeh jawf pooh zahv teehv rgahv ahv, 

"Hawv goohf bahv mahxv mahv rgohxv dohxf lahf urh, hurh myahv nauh byauh lahf meh, ahv hah mahxv 

ohf haw layf pahv ah day" lehf ehf lahf urh meh. 

 

"Ahf ngahv urh tsuuhxv yehf hurh rgahv ahv gneehf pahv zahv meehf neh, hurh lohxv-ehf bpeehxv eehf 

byohxf eehf urh mmf myawv auhf ahv yawxv mahv haw mawf gnah urh jayv lehf mahv jyahxf haw ah.  

Ahv yawxv auhf nahf hahv haw yawv lehf teehv rgahv neh ehf nehv urh meehf neh.  Hkoeuhf durhv urh 

lehxv hkoeuhf neh tsawf mawv teehv rgahv ahv, "dtohxf-ehf ngurhf nahf yah beeh haw ngahf, mahf deehf 

ehf urh lohxv-ehf haw mawf jeehf gnah nahf pyoohf teehv bahv hawf shuuhf teehv bahv lehf beehxv nehv 

mah" lehf ehf nahv urh meh.  Hkoeuhf meehf neh ahv yawxv urh tsuuhxv yehf hkoeuhf rgahv ahv, chawv 

dauhv lahxv gneehf eehf dohxf hawf, dtohxv haw urh jayvv gurhxv hawf neh dtohxv haw urh meh.  

Hkoeuhf nahf "Ahf naw mahxv urh hawv goohf bahv mahxv ahv byohxf urh mahv ngurhf ngah, pooh jawf 

dauhv urh lawf gawxf hurh chaw chaw-ehf eehf kah rgeh ngeh lauhf rgohxv teehv tsauhf auhf, ahv chaw 

neh, mahv beeh dohxf eehf urh lehf yahf kmmf mmf lauhf tahv jeehf hawf beeh jawf ngah" lehf ehf dohxf 

nehv urh meh.  Ehf dohxf nehv urh lohxv-ehf eehf haw ngeh hawv goohf hkoeuhf durhv auhf yah mawf 

ghkohxv urh meehf neh, pyoohf teehv bahv hawf shuuhf teehv bahv lehf sahxf nehv urh meh. 

 

Ahv hah gnahxv ahv, jahv myawxv myawxv dzahv urh tsawf hahv meehf neh, yaw myauhf mahv jawf 

purhv-ehf, goohxf hawf pahf chjehxf urh meh.  Teehv hkehv chjehxf ghkawxf lahxv nahf, yawv pooh 

yawv auhf chjehxf dohxf eehf urh meh.  Hkoeuhf gahf ahv hah gnahxv chjehxf dohxf eehf ngeh, gahf pehf 

mawf nayf teehv mahxv ahv, loh gnoohf jawv jawv-ehf gahxf loohxv gahf haw mawf urh meh.  Loh 

hkauhv teehv hmmv auhf loh byoeuh rgawv loeuh neeh dauhf gahf mawf mahxv durhv teh oohf jeehf 

hawf, loh byoeuh auhf hkahv loh neh gauhv choeuhv yahxv urh meh.  Hkoeuhf nahf pooh auhf lay dahxf 

hawf yahxv layf urh meh.  Oohv chjeehxv paw pooh zahv durhv auhv, mawf mahxv mahv mawf ngah lehf 

soh rgah loohxv meehf neh, "Ngahv urh tsauhxv yehf turh rgahv gneehf pahv meehf neh haw mawf nehv 

gnah meh day" lehf nahv gahv kah nehv urh meh.  Hkoeuhf meehf neh, pooh zahv durhv ahv mawf gnah 

nahf pyoohf teehv bahv hawf shuuhf teehv bahv beehxv nehv mah lehf" ehf nehv urh meh.   

Ahv yawxv urh tsuuhxv hyehf hkoeuhf ngahv dtohxv haw urh jauhf gurhxv hawf" Ahf naw mahxv urh 

pooh gahf mah hurh kauhf eehf leeh rgeh nahf.  Loh hkauhv teehv hmmv jyahxf ngah.  Loh hkauhv 

hkoeuhf hmmv lahxv hkoeuhf ahv chawv neh kah lauhf tahv jeehf ngah lehf ahv yawxv mahxv neh kah 

lauhf tahv urh meehf neh, yaw doohv baw neeh ehf nehv gnah urh meh.  Ehf urh lohxv-ehf haw eehf ngeh 

jawf mawf ghkohxv jeehf urh meehf neh, pyoohf teehv bahv hawf shuuhf teehv bahv beehxv nehv urh 

meh.  Ahv hah gnahxv ahv jahv myawxv nyawxv dzahv urh tsawf hahv meehf neh noeuhv goohxf lahf 

hawf, rgawv myauhf mahv jawf purh-ehf pahf chjehxf urh meh. 

 

Yawv hkauhv yawv auhf eehf dohxf rgeh hawf, pooh teehv pooh auhf eehf mawf urh meh.  Ahv yawxv 

mahxv neh eehf mawf urh pooh hkoeuhf pooh auhf oohv yehf mahv yehf urh smmf ghkohxv byauh lahf 

tahv urh meh.  Oohv yehf lah yehf nehv gnah nahf, lah yehf nehv gnah urh rgahv auhf, teehv jayv eehv 

mahv beeh mmf mahv beeh shahf neeh, sheehf neh gkurhxf beeh dzahv beeh dawf hawf chooh sehxv nehv 

mah lehf, hkauhv auhf nahv gahv kah tahv nehv tahv urh dawv kawv jyahxf urh meh.  "Ngahv urh tsuuhxv 

yehf zahv turh rgahv gneehf pahv zahv meehf neh lah yehf nehv gnah meh day" lehf mahv lah yehf gnah 

gahf ehf urh meehf neh , gneehf pahv zahv dtehxv-ehf jauhf gurhxv layxv urh rgahv ahv sehxv lahf gahf 

goohxf hawf chjehxf duuh duuh urh meh.  Ah yawxv urh tsuuhxv yehf rgahv nmmf, ahv yawxv urh 

tsuuhxv yehf gneehf pahv zahv beeh gurhxv urh rgahv ahv, oohv yehf lah yehf eeh urh ngahf lehf noeuhv 

sahf hawf mahv chjehxf neeh jawf hyahxv urh meh.  Chjehxf urh rgahv ahv chjehxf nuuh paw chjehxf 

hawf, mahv chjexf choeuhf lahvf nahf, gah yoohxv dzeh rgeh urh meh.  Hkoeuhf gahf doohv ghkawxv 

teehv ghkawxv jyahxf urh meh.  Dehxv ghkawxv hurh gahf dehxv, sheehf ghkawxv hurh gahf sheehf mah 

lehf ahv yawxv noeuhv tsehxf urh meh. 

 

Hkeouhf ngeh ahv peehf tsawf maw teehv rgahv doohv ghkawxv hkoeuhf ghkawxv auhf neh dohxf lahf 

hawf "Ahv leeh ohf, nawf ahv jayv rgeh urh chjehxf loohxv tay.  Hkoeuhf bah neh chjehxf lahxv urh meh 

tawf.  mahv sheehf urh meehf neh mahv gahf ngahf, lehf ehf nehv urh meh." Ahv peehv ohf, ngahf mahv 

gnah gahf ngahv urh tsuuhxv yehf neh, ngahf oohv yehf lah yehf gnah meh lehf ehf nehv urh meehf neh.  

Ahv chawv sehxv leahf gahf goohxf hawf chjehxf urh meh" lehf ehf nehv urh meh.  Dtohxf-ehf maihf! 

Tahv goohxf.  Dzoeuhv mah gnmmf ahv gurh gnmmf ngah lehf mahf hahv doohv hawf, ahv yawxv urh 

gnmmf urh dzmm zurhf hmmv auhf dtohxf deehf hawf smmv bpohxf pyehv deh nehv yawv.  Mahv yehf 

lay-ehf mahv baw ahf" lehf mehv urh meehf neh, ahv yawxv ahv lahv hkahv teehv chehf, pahf chjehxf 

rgohxv layxv hawf hkahf mehv nehv lahxv urh lohxv-ehf mmf lahf urh meehf neh, mmv yehf mahv yehf 

mmv tsahf mahv tsahv nahf.  Dzoeuhv mah ahv yawf gnmmf auhf yhah lawf ah lehf ehf urh dawv dahv 

jyahxf kah layxv urh meh.  Ahv yawxv urh tsuuhxv yehf hkoeuhf rgahv ahv, "Ngahf mahv leh yehf gnah 

ahf lehf doohf urh ahv, mahv ngurhf law hawf ngah.  Nawf ahv deehf lah yehf gnah ngahf, nawv neh mmf 

urh hav nawf dtehxv-ehf dzahv awv day.  Ngahf mahv pahf dzahv mah, "lehf ehf hawf, chjehxf nuuh paw 

chjehxf hawf neh, tmmv yaw nahxv auhf gah paw chjehxf hawf neh, tmmv yaw nahxv auhf gah bpoohxv 

sehxv urh meh.  Yawv hah urh tsuuhxv yehf auhf ghkawxv rgaw shahv mahv gahv neeh, lah sehxv hawf, 

hkahf jyahxf urh pyoohf shuuhf durhv dawv dtawxf loohxv auhf ahv yawxv teehv rgahv dtehxv-ehf yoohf 

gurhxv mawxv meehf neh, nauhg hkauh hkauh sahv, ahv yawxv hah yah sheehf gahf gkurhxf urh meh. 

 

General Knowledge Section 

Bah lah lah kurhv kurhv dzahv urh ahf nauh: 

Bah lah lah kurhv kurhv dzahv ngah lehf ehf urh teehv jayv ahv, ah duuh zahv gneeh zahv teehv durhv urh 

rgahf doohv ahf dzehv-ehf hkawf urh teehv jayv meh.  Hkoeuhf ngeh meehf, gmmf (?) lehxv gneehf paw 

eehf dohxf nahf, oohv doohv auhf teehv jayv jayv mahv rgohxf dahxf gahf mahv eehf dohxf ah.  Hkoeuhf 

ngeh meehf jauhf urh gawv gnoeuhf ahv, yawv nauh, yawv dzahv urh lehf teehv jayv eehv mahv pahf tahv 

urh meh.  Dawv dtawxf loohxv yah shehxf dzeh jeehf meh.  Yawv nauh yawv, rgawv tseehv rgawv 

gnoeuhf pahf tsurhxf dzahv eehf nahf mahv tseehv gahf teehv jayv eehv mahv pahf dzahv meh. 

 

Smmf meehf eehf mah lehf lehv hmmv tsehxf tahv urh ahv boohf teehv rgahv, hkoeuhf ngeh meehf bah 

lah lah kurhv kurhv dzahv urh ngurhf nahf ahv yawxv dauhv dzahv eehf mah lehf lehv hmmv tahv urh 

hkoeuhf rgahv auhf, meehv yehf neh dehv rgawv nehv lahxv urh ngahf lehf ehf neh, mahv pahf dauhv 

dzahv eehf meh.  Ahv jay meehf neh hkoeuhf lohxv-ehf tawv kah layxv urh mahv seehv.  Ehf ghkawxv 

kah lah lah knohv kurhv dzahv urh teehv jayv auhf ahv, doeuhf duuh duuhurh teehv jayv lehf sawf tsehxf 

tahv urh meh. Hkoeuhf lohxv-ehf doeuhf ah lehf sawf tsehxf tahv urh meehf neh, rgoeuhv yoeuhv tsayf 

tsayf mahv eehf urh dtehxv meh. 

 

Turh ngeh nauh ahv, meehf ohxf hkauhv auhf urh tsawf hahv durhv, meehf dtahxf rgohxv dahxf lahf hawf, 

tsawf dehxv jawf gahf dawv deh rgah lahf gnah eh jayf lehf ahv chawv urh dawv dahv lahxv hkoeuhf 

ghkawxv jyahxf urh meh.  Turn ngeh nauh ahv, lahxv pyurhxv peehf surhf durhv, rgahv oohf duuh duuh 

hawf, ahv yawxv mahxv urh gahf gahf mah mmf urh ahf nauh meh.  Hkoeuhf meehf neh, tsawf hahv 

sheehf tahv urh ngurhf nahf ghkawxv, mahv byehf dzeh gneah ah.  Ahv yawxv jeehf haw lay day lehf 

tsawv toohf neh, haw lay gnah urh meehf nehy, bpawxv lawxv bpawxv dzauhv hawf yahxf pyawf bahxv 

toohf neh yah beeh jyahxf meh.  Mahv noeuhv gahf tsawv toohf lahf nahf, hkoeuhf durhv neh deehv hawf 

yah deehv chohv nehv meh.  turh meehf neh tsawf hahv sheehf tahv nahf mawf dmmv dawv peh bpawxv 

lawxv bpawxv dzauhv teehv dzauhv hawf, yahxf pyawf teehv hmmv lehf yah beeh jyahxf meh. 

 

Lahxv pyurhxv peehf surhf  durhv auhf mmf ghkohxv nehv urh: 

Yehf Bohv Ohf 

Sauhv mah eehf kawf kawf boeuhv ngah 

Sahf mah yaw dawf ngahv auhf ohxv chjahxv ngah 

Sahf mah zahv auhf goohf gah ngah 

Meehv yehf zahv meehv yehf zawxv nawf 

Tsahv rgurhv hkohf neh, mmv rgoeuh kauhf neh yehf bohv yehf zawxv auhf, soohf ohxv chjahxv sayv 

goohf gah day. 

(Hkoeuhf nahf mawf kawf dtehxf tahv urh gahf ahf chjahxf shawxf turhf layxv nehv urh dtehxv meh.  

Meehf tsahv hkoeuhf ahv, peehf surhf hkoeuhf rgahv neh nawv dauhf tahv urh pehv zahf urh meehf tsahv 

nahf muuhv dzehv meh. 

Peehf surhf urh yaw sauhf ahv yehf bawv  

Nehxv surhf urh yaw sauhf ahv yehf zawxv meh. 

 

Pooh tsawf maw durhv, mahv dzaw tahv nahf mahv rgeh gnah urh - yah dzaw tahv pahv-ehf rgeh 

urh zahv seehv durhv: 

1. Ahv poeuhv lawf gauhv auhf zahv neh ahv muuh muuh ngeh jawf ahv jyohxf ehf jauhf urh. 

2. Yahf myahv eehf ngeh, myohxv lauhf mawf hawf rgohxv lahf nahf ahv jyohxf-ehf jauhf urh 

3. Ahf lawf uuhf bauhf mawf urh gahf 

4. Nauh rgauhf paw tauhv kuuhv tauhv poohv ngeh ahv jyohxf-ehf jauhf urh. 

5. Tsawfr hahv jawf urh gnmmf (Ahv peouhv bpawxv lawxv jyahxf urh) baw pyahxf nahf ahv jyohxf ehf 

jauhf urh. 

6. Mahv yahv mahv dtawxf urh sheehf zauhf auhf ahv jyohxf-ehf lah dayv urh. 

7. Zahv dzawf sheehf urh zauhf 

8. Meehv nmm dzoh mah sheehf ngeh. 

9. Meehv ghkohxv meehv dmmf sheehf ngeh 

10. Dawf dawf shah ahv jyohxf-ehf shah urh 

11. Dmmv beehv ahv jyohxf-ehf beehv urh 

12. Dmmv ahv jyohxf-ehf gnawv urh. 

13. Tsuuhxv mahv seehv gnah urh ahv chawv urh zahv sheehf lahf ngeh, sahxv tsehxf tsahxv urh hkoeuhf 

ahv jhyohxf-ehf tsahxv urh. 

14. Dawf dawf chjahxv ahv jyohxf-ehf chjahxv urh. 

15. Shahxf chjahxv chjahxv ngeh ahv jyohxf-ehf. 

16. Shahxf hkehv ahv jyohxf-ehf rgeh urh. 

17. Hahf chjahxv chjahxv ngeh ahv jyohxf-ehf. 

18. Kahf lahf lahf koohf koohf urh, kahf lahf lahf uuhv uuhv urh, kahf lahf lahf doohv burhv urh ahv 

jyohxf-ehf. 

19.;  Dawv tayf tayf gawxf lurhxv urh. 

 

Dawf shah shah dzeh urh: 

ah Duuuh urh pooh zahv teehv rgahv nah, lawf kauhv lahxv gneehf eehf dohxf hawf dawf  teehv jayv pahv 

auhf tauhv poohv hawf neh, teehv rgahv nehv-ehf eehv dawv mahv ngehv chawv gnah neeh pyurhxv eehf 

hawf, lawf kauhv lahxv gneehf paw,k lahxv dzawf dzawf dzawf-ehf jawf loohxv urh yah mawf nahf haw 

seehv urh durhv ahv pooh paw rgohxv eehf neh hkoeuhf pyahv zahv urh tsawf hahv auhf yah ehf gahv 

nehv eehf meh.  gnmmf sauhf pehv zahv, chehf guuhv teehv chooh hawf gah chjeehxf yah zahv teehv 

mawf lehf yah shah nehv layf meh.  Hkoeuhf nahf dawf hkahf tauhv poohv urh durhv ahv seehf sahxf ahf 

pyahv hawf mehf ahf ahf pyahv gnehxv bawxf hawf neh, yah chjeehxf yah zahv hkoeuhf neh dehv gayv 

rgeh hawf. Yawv hah urh rgawf mawf auhf yawv hah dehv gay ngeh hawf neh, yah chjeehxf yah zah 

hkoeuhf mawf auhf deehv sehxv hawf beehv dzeh urh dtehxv meh. 

 

Dawf pyehv pyehv urh: 

Yawv hah neh tauhv poohv layxv urh dawf ahv chaw auhf shah dahxf dzeh nehv gahf koohf urh meh. 

Yawv hah urh pehf hkauhv pehf pyahv lahxv hkoeuhf mehf hawf seehf sahxf ahf bpahxv lehv yohxf tahv 

hawf neh, ahv gahf eehf lay lehf teehv rgahv rgahv auhf ngehv chawv urh nehv-ehf pyehv kah jeehf rgeh 

nahf, dawf hkoeuhf ahv, hkoeuh rgahv urh hkoeuhf dtahxf, jyahxf eehf urh meh. 

 

Boeuhf mawv peehf mah urh nehxv durhv: 

1. Bahf gGahv urh nehxv 

2. Murhv loohv nehxv 

3. Bahf gah nehxv 

4. Yehxv koohv pahv sahxf 

5. Ahf jeehf jawf chehf 

6. Pawv chawf pawv sahxf 

7. Shoohv eehf deh deh lehf nehxv sheehxv nehxv jyahxf urh meh. 

 

Gneehf pahv urh yaw sauhf durhv: 

1. mmv yehf 

2. Jmm yehf 

3. Gnah yehf 

4. Mmv rgauhf 

5. Mmv tsay 

6. Mmv dzayf  

7. Mmv sahf lehf yaw sauhf sheehxv sauhf baw urh meh. 

 

Teehv rgahv neh-eehv mahv deehv tsehxf gahf byohxf eehf loohxv urh zauhf oeuhf durhv: 

Dzoeuhv mah urh zauhf lahxv hkoeuhf neh oohv doohv oohv choeuhf mahv choeuhf neeh bpohxf kahv 

lehxf gkawxf auhf chauh loohxv urh durhv auhf tsawf oohv lehf sawf urh meh.  Ahv chaw urh pooh auhf 

hkoeuhf lohxv-ehf pahf eehf oohf nahf ghkawxv, ahv byauhv ngah lehf mehv ngurhf nahf, teehv rgahv 

eehv mahv noeuhv ah.  Hkoeuhf ngeh jawf, hkoeuhf ngeh yahmv auhf ahv yawv rgahv nah lahxv dahv 

tahv urh gahf gkawxf meh.  Ehf ghkawxv, eehv nauh ahv, myahv neeh teehv bpahxf mahv mmf chaw neeh 

pyurhxv shaw urh ngahf.  Ahv chawv urh tsawf jurhv nehv ehf jawf kurhv urh myahv lahf lehf rgeh urh 

meehf neh, oohv doohv oohv choeuhf ahv ngehf dzehv, yaw buuh buuh mah burh ngeh jawf mahv ngurhf 

nahf mahv choeuhf neeh pyurhxv shaw urh ngahf. 

 

Hkoeuhf ngeh bah ahv, oohv choeuhf mahv choeuhf neeh hawv oeuhv ghkawxv mahv cheehv dauhf ah.  

Ooh choeuhf choeuhf ghkawxf mahv oohf gahf ahv poeuhv ghkawxv mahv lawf gnah ah.  Uuhf shawf 

lawf ghkawxv auhf ghkawxv uuhf shawf mahv ghkawxv eehf gnah ah.  Kuuhf bauhv mahv oohf gahf jeehf 

uuhf shawf mahv yah ghkawxv eehf ah.  Ahv jayv meehf neh lah?  Zahv gneehv rgahv baw ngeh jawf 

oohv choeuhf mahv oohf, kuuhf bauhv mahv oohf neeh, hawv yah mmf meehf neh, hkoeuhf auhf doohf 

layf ngah lehf zurhxf urh gahf gkawxf meh. 

 

Ahv dah durhv ahv, oohv dzauhv mahv dzauhv neeh ghkawxv nuuhv, yaw tayv oohv ghkohxf mahv 

ghkohxf neeh ghkawxv muuhv, ahv chawv urh poohf auhf deeh durh mahv eehf urh meh. 

 

Ahf hooh urh zauhf ahv, pehf hkauhv pehf lauhf mahv yah dmm ah.  Tsawf pehf pehf eehf urh durhv 

dtehxv-ehf dmm urh meehf neh meh.  Ahv leeh durhv jeehf ngahv tsayf ghkohxv mahv ghkawxf lahf urh 

seehv hkoeuhf ahv, pehf hkauhv pehf lauhf mahv dmm choeuhf ah lehf sawf tahv urh meh.  Lahxv deehf 

lahxv chawf ghkawxv mehv dmm ah.  Sehv nawxf ahv yah nawv meh.  Ahv boohf durhv ahv, teehv rgahv 

eehv mahv nawv ah.  Oohv jeehf yehv eehf ngeh teehv jawf dtehxf-ehf, ahv leeh durhv urh sehv nawxf 

nawxf chehf dtehxv-ehf nawv hawf yehv eehf urh meh.  Eehv nauh zauhf hurh durhv ahv ah duuh urh 

rgahf doohv,k teehv bpawxv eehv mahv pahf tsahv urh meh. 

 

Smmf byayxv byayxv eehf urh durhv urh gnmmf auhf ghkawxv, ahv yawxv sheehf urh nehv-ehf deh 

pyahxf jeehf urh meh.  Ehf ghkawxv eehv nauh ahv, hkauhf lohxv-ehf mahv pahf jauhf urh meh.  Kuuhv 

yawxf zahxv kyawxf auhf ghkawxvhkoeuhf ngeh ahv, pooh lauh seehv rgeh hawf lauh dzahv urh meh.  

Ehf ghkawxv eehv nauh ahv hkoeuhf lohxv-ehf mahv pahf mmf neeh, hkahf pyurhxv lahf urh zawxv 

nahxv-eeh tahv urh meh. 

 

Dawf durhv urh gahf gkawxf auhf neh dtahxv layf neh ghkawxv myahv neeh byehf dzeh urh meh. Ehf 

ghkawxv mahv haw nauhf pahv-ehf ngeh urh rgawv myahv neeh pahf dohxf lahf tahv ngah.  Lahxv deeh 

dmm tahv urh gahf peeh deeh pahf dmm dahf hawf chauh urh ghkawxv muuhv, lahv rgahv eehv dmm, 

lahxv deeh eehv dmm hawf chauh urh hkoeuhf ghkawxv muuhv, Ahv Kahv myawv tsoeuhv mahv dmm 

urh gahf ooh choeuhf dtehxv-ehf choeuhf hawf chauh urh jeehf, ahv joohv teehv tsehxf ahf lawf teehv 

tsehxf-ehf chauh gahf doohf urh meh. 

Yah lah kah nehv urh yaw sauhf durhv urh ahf myauhf durhv: 

Gnmmf hurh gahf, hkahf bohxv tahv urh yaw sauhf durhv urh ahf myauhf durhv ahv, yawv nauh nah 

dehxv loohxv urh , dehxv jayv dehxv ghkawxf lahxv hkoeuhf mahv zmmv neeh, teehv rgahv auhf teehf 

rgahv, yaw doeuhf mmf dahxf gahf, zmmv urh dtehxv meh. 

 

Ahv poeuhv meehv yehf lauhf ahv, mmv auhf jyahxf urh meh.  Mmv yehf lauhf lahxv hkoeuh ahv poeuh 

meehv yehf jawf urh meh. 

 

Mmv sahf lauhf ahv, mmv sahf dehxv urh meh. 

Mmv rgauhf lauhf ahv, ahv yawf chjehf lehxv dehxv urh meh. 

Mmv mahxv zahv yoh ehv mahxv zurhf. 

Mmv pyoohf zahv meehv pyoohf lohv. 

Mmv shuuhf urh zahv meehv ahv shuuhf bahv ahv lah. 

Mmv nayf urh zahv meehv ahv nayf sheeh ahv nayv. 

Mmv nahxf urh zahv meehv ahv nahxf hkoeuh nahxf lauhf (Ahv yawxv ahv jahv lehf urh yaw sauhf meh.) 

Mmv dzayf urh zahv meehv dzayf buuh dzayf zurh. 

Mmv mehf zahv meehv mehf daw. 

Mmv chahf urh zahv yoh chahf shawv. 

Bah lah urh yaw sauhf ahv mmv mahv buuh nayf ahv kmm. 

Nauhf mah urh yaw sauhf ahv lah mah buuh nayf ahv sheehv meh. 

Ahf myauhf hurh durhv urh yaw sauhf durhv ahv, hkahf koohf kah neh, yah lah kah nehv urh yaw sauhf 

durhv meh.  Yaw doeuhf paw neh dtahxv layf hawf teehv jayv jayv mmf urh lehf ngurhf nahf, yaw sauhf 

hurh durhv urh lahxv hkoeuhf neh, teehv rgahv rgahv auhf koohf kah hawf yah mmf meh. 

 

Ah duuh mahxv yawv nauh nah zmm loohxv urh tseehv sauhf durhxv ahv tseehv sauhf meehv mah. 

 

Sauhf gnmmv hawf mmv dzayf zahv meehv dzahf buuh dzayf xurh meh.  Jyahxf rgahv urh tseehv sauhf 

ahv hurh gneehv rgahv meh. 

Tseehv lehxv lehxv urh yaw sauhf ahv, yehf jyahxf hawf yehf myay meh.  Ahv leeh mahv ngurhf ah.  Ahv 

boohf dtehxv meh.  Nauhf mah dohxf hkehv paw urh teehv rgah yah koohf kah meh.  Hkoeuhf rgahv urh 

tseehv ah, hkoeuhf rgahv urh lehxv zahf lehxv lay.  Hkoeuhf rgahv lehxv urh tahv layf urh ahv, ngahf 

lehxv urh ghkawxv tahv layf yawf, lehf dawv yah dahv hawf yah lehxv nehv urh meh. 

 

Hkoeuhf ngeh bah urh gahf gkawxf durhv: 

Hkoeuhf ngeh bah meehv deehv hawf gkahxf  (or) pahf cheehv mahv dohxf lehf urh seehv hkoeuhf teehv 

pooh lahxv hkoeuhf neh, teehv rgahv urh gnmmf auhf eehv meehv dzahv mahv dohxv neeh pyurhxv eehf 

urh ngurhf nahf, ahv chawv urh pooh auhf meehv dzahv yoohf lahv eehf neh jawf ngahv seehv yah beehxv 

nehv meh.  Pooh lauh seehv hkeh neh, ahf nauhf mahv seehv gnah neeh pyurhxv eehf hawf, ahv chawv urh 

pooh auhf yah nahf hehv eehf nahf ghkawxv ngahv seehv yah beehxv nehv meh.  ngahv seehv ehf urh ahv, 

yaw oeuhf teehv byahxf nehv-ehf deeh urh meh. 

 

Pooh auhf zahv jurhv zahv yoohf mahv jyhahxf nahf mmf kahf shahf kahf mahv muuhv, pooh huuhv dahxf 

lahf urh mahv jyahxf lehf sawf urh meh. "Gahf hkauhf zahxv lauh uuhf chjahxv dohxf lahf" lehf dahv urh 

dawv dahv hkoeuhf ahv, zahxv lauh mahv lauh pahv-ehf rgeh urh gahf mah gahf hkauhf auhf zahv lauh 

lauh lahf nahf, pooh lehxv hkoeuhf, hkahv dzayf zahv mahv baw jahf, zahv jurhv layf urh dohxf lahf ngahf 

lehf, tsahv tsohxf kah layxv urh gahf gkawxf teehv jayv meh.  Tsay rgahv haw neh mahv tsahv neeh, gahf 

mah gahf bauhf auhf zahxv lauh lauh lahf nahf ahv deehf pyurhxv lehf meh. 

 

Bawf tsauhv jay zahv durhv pooh auhf chjehxf bpahxf layxv ngeh jawf, yaw kawf mahv-ehf lauhv mahv 

ghkohxv nahf, meehv dzahv bpuuhxf lahf gahf yaw ghkahxf-ehf yah yauhf meh. Meehv dzahv mahv 

bpuuhxf lehf nahf ghkawxv pyahv gawf nahf gawf tauhv lahf meh.  Pyahv gawf nahf gawf mahv tauhv 

lahf nahf ghkawxv pooh choeuhf yawv lahf meh.  Teehv jayv mahv ngurhf nahf, teehv jayv auhv, ahv 

deehf pyurhxv lahf urh yaw doohv baw meehf, jauh ghkawxv muuhv mahv jauh ghkawxv muuhv, pyurhxv 

lahf urh yahf ngehv ahv, pyurhxv lehf urh dtehxv meh.  Shahf noeuhv hawf neh yauhf yawv day. 

 

Sheehv byahxf hkehv ahv, zawxv urh lahxv hkoeuhf poohv lay ngeh jawf, yaw kawf mahv-ehf yawv hah 

urh zauhf hkahf jyahxf urh lohxv-ehf ahv zahxv sehxv hawf sheehv nayf dteehxv hawf nehk, lauhv yah 

ghkohxv nehv meh.  Mahv mmf nahf, yawv hah urh gnmmf hkauhv lahxv hkoeuhf ghkawxv muuhv, 

yuuhxv gneehf yuuhxv mah lahxv hkoeuhf ghkawxv muuhv teehv rgahv rgahv oohv ghkawf dzeh lahf 

meh.  Yaw ghgkahx-ehf yauhf pahv-ehf rgeh urh gahf gkawxf teehv jayv meh lahv dtahxf paw neh pyehv 

layxv urh lehf sawf tahv urh meh. 

 

Ahv mah ahv dah mahv jawf, yawv durhv yawv lehf teehv rgahv eehv mahv jawf chaw loohxv ngeh, ahv 

boohf zahv goohv teehv rgahv urh gnmmf auhf lay oohf hawf, nuuh mah mahv muuhv urh bahf dah neh, 

ahv boohf rgahv neh tayf lah dohxf urh ngurhf nahf, mahv dohxf nehv neeh mahv rgeh gnah urh meh.  

Gnmmf seehxf yah rgawf meh, Ahv zahxv gneehv mawf lay ah.  Hkoeuhf dtehxv-ehf mahv ngurhf, ,tsay 

gahxf pahf yah dohxf chaw meh.  Bpawxv lawxv tawv loohxv nmmf, ahv kuuhv teehv mawf, ahv zahxv 

teehv mawf, yah chjeehxf gkohxv mawf mahv pahf boohv ehf meh.  Myawv mahv byohxf urh gahf byohxf 

ngah jayf lehf ghkawxv pahf dehv lehxv gnah meh.  ahv boohf neh noeuhv chjawxf lahf nahf mahv awxv 

ah.  Mahv ngurhf gahf ngurhf neeh ehf gnah meh.  Hkoeuhf meehf neh yawv hah auhf yawv hah ahv leeh 

gnah lehf yaw ghkahxf-ehf nuuh mah mahv huuhv neeh dehxv yawv.  Ahv hooh neh yauhf nahf, mahv 

lehv eehf pahv-ehf rgeh urh jayv mahv lehv ah. 

Ahv kuuhv urh mehf goohv: 

Tsawf hahv teehv rgahv rgahv ahv shahxf sheehf hawf pooh auhf bahxv oohf ghkohxv ngeh, gahf mah 

gahf tsmmf auhf ahv kuuhv urh mehf goohv yah goohv yahxv meh.  Gahf mah auhf meehv dzahv baw 

dohxv hawf, hkoeuhf urh lahv dtahxf auhv kuuhv shurh dahxf tahv hawf neh, hkauh dzurhf hkauh dzurhf-

ehf yah rgohxv lahf meh.  Hkoeuhf ngeh pooh tsawf mawv durhv lahf dohxf hawf, seehv mahxv ahf kauhv 

auhf gawv yoeuhv durhxf gurhxv hawf dtohxf dtohxf-ehf yah rgohxv lay meh.  Hkoeuhf ngeh "Ahv chawv 

urh ahv mah rgohxv jeehf lay ngeh, ah duuh mehf nmmf urh ahv mah mahv rgohxv lay gnah ngah.  Boh 

lohv ahv shehxf nayf oohv pyoohf ghkohxf, Boh lohf shehf ghkahxf lahxv doohxv doohxv hawf rgahxv lay 

mah ohf, lahf yah ehf urh meh. Hkoeuhf ahv, hkoeuhf dtahxf kauhf auhf ghkawxv muuhv, hkawf ohxf 

kauhf auhf ghkawxv muuhv tahv rgohxv lay, rgauhf cheh kauhf auhf rgohxv lay day lehf ehf urh dawv 

meh. "Mahv beeh rgehf urh lehf, deh hkauhv auhf tsawv ngeh, beeh chahf urh dawv meh." 

 

Chahxf bpahxv chjahxf puuhf puuhf urh: 

Ahv chawv sauhv pahv sauhv mah durhv neh ghkawxv muuhv, soohf hkoeuhv tmmf joeuh neh ghkawxv 

muuhv, teehv rgahv rgahv auhf beeh bpahxv hawf pooh auhf rgohxv lahf ngeh jawf, lahf mahv beeh bahf 

eehf urh lehf chjahxf bpahxv chjahxf puuhf yah puuhf nehv meh.  Pooh urh lawf kauhv auhf mahv lay oohf 

seehv hkoeuhf gahf tsmmf auhf yah jauhf nehv meh.  Ahf chjehxf chjehxf hkauhf teehv hkauhf hkauhf 

neh.  Oohv doohv lahv dtehxf yoohf dahxf hawf. 

"Doohv rgoeuh law auhf bpahxv ahf, hkauhv rgauh law auhf yahxv eehf, Hkauhv rgoeuh law auhf bpahxv 

ahf, jyohxv rgoeuh law auhf yahxv eehf.  Jyohxv rgoeuh law auhf bpahxv auhf, kuuhf rgoeuh law auhf 

yahxv eehf, kuuhf rgoeuh law auhf bpahxv ahf dahv ohxf meehf nahxv rgoeuh law auhf yahxv eehf. 

 

Lehf tohf tohf-ehf, ahf chjahxf chjahxf hkauhf hkoeuhf teehv dteehxf jeehf nahf teehv dteehxf yah yoohf 

kah rgah eehxv hawf.  Ahv kuuhf paw neh yah yoohf dohxf nehv meh.  Hurh ahv chjahxf bpahxv chjahxf 

puuhf puuhf nehv urh gahf gkawxf meh. 

 

Peehf goohf dzeh urh gahf gkawxf: 

Mahm meehf tsahv lahxv hkoeuhf, peehf goohf dzeh sahv sahv lay urh ahv, peehf mah ahf jyahf meh.  Ahv 

yawxv tohf sahv sahv ngeh jawf, lay uuhv tahv urh peehf mah durhv ahf dzehv-ehf myahv urh meehf neh, 

teehv mawf lawxf urh durhv ahv, rgohxf hkehv auhf mahv ngurhf nahf mahv lay gkurhxf gnah ah. 

 

Ahv yawxv urh ahv deh ahv dzoeuhv mah pyurhxv hawf dzoeuhv goohf mahv dzeh urh gahf, peehf goohf 

dzeh urh meehf neh sheehf nahxv mmf urh meh.  Dzoeuhv goohf ehf urh ahv, dzoeuhv zauhf paw neh 

luuhxf jeehf lahf hawf sauhv pahv gkurhxf layf urh gahf ehf urh meh.  Chjeexv goohf ehf urh jeehf, 

chjeehxv paw neh luuhxf jeehf lahf hawf, oohv neh neh lahf urh gahf koohf urh meh.  Peehf paw neh ahv, 

peehf goohf dzeh lahf urh nahf, zauhf dzoeuhfv ahv dah gkurhxf lahf urh meh.  Tohf ngeh, hoohf seehv 

dzeh dzeh-ehf tohf urh meh.  Peehf hkehv auhf ahv sauhv pahv gkurhxf layf hawf, peehf shahv auhf shahv 

chehf chehf gnah, shahv byehxf byehxf dzahv gnah lahf urh meh. Lahxv hkoeuhf lahxv gneehf mmf urh 

ghkawxv, doohv hkahv dtehxv-ehf hkahv kah hawf mmf gnah lahf urh meh.  Chjeehxv goohf mahv dzeh 

nahf chjeehxv tauhv mahv tayf gneh eh. Zauhf ghkohxv luuhxf nahf teehv jayv auhf eehv yauhf urh mahv 

mawxv ah. 

 

Zahv dzawf sheehf urh zauhf: 

Zahv dzawf sheehf urh lehf ehf urh teehv jayv ahv yawxv lehxv hkoeuhf neh, meehv zahv lahv smmf 

meehf mahv eehf urh, hoohv beh sheehf beh beh lahf urh rgahv auhf ehf urh meh. 

 

Dehxv lay urh zahv nauhv sheehf ngeh jawf, ahv mah ahv dah auhf gahv nahf, rgohxv dehxv lay yawv lehf 

ehf neh shmmf hkawv hkurh urh meh.  Yah oohxf auhf gahv hawf neh rgohxv dehxv lay yawv lehf ehf neh 

yah oohxf bpoohxv nehv urh jeehf baw urh meh. 

 

Sahv kauhf neh bpahxv mah yah chjoohxv meh. 

Hawv jay yah dzurhxv nehv meh. 

Ahv peehv tsawf mawv durhv neh mawf dtawxf jeehf yah beeh goohxv nehv meh.  Lahv deeh, pehf 

hkauhv oohv ghkohxf goohxv hawf, dawv dtawxf bpohxf lehxf-ehf yah beeh dmm meh. 

Dauhf hkahv hkahv urh ahv yah oohxf neh hkahv urh meh.  Mahv hkurh chehf ghkahxf sawv lohxf-ehf 

dzurhxv hawf, dawxf oohf neh meehv dzahv auhf rgohxf myawxv hawf yah shurh churhv tahv nehv meh. 

Aoohv rgmmv ahf buuh jauhf baw nehv hawf, yoohxv zahf ahv sahv jyawxf chjehxf hkawv nehv urh meh. 

Hoohf seehv smmf seehv, jeehf seehv smmf seehv hawf lawf bawv smmf bkmmv lehf yah lehv hmmv tahv 

meh. 

Hkoeuhf nahf yah chjehxf teehv mawf deehv sehxv hawf yaw zahv nahf, meehv dzahv kurhv dzeh, yaw 

huuhv nehf ghkawxv chjahxv dzahv urh dtehxv meh. 

Dauhf shawf ahv yah mah teehv mawf yah sehxv neh urh meh.  Kuuhf lahxv shehv hawf yah deehv sehxv 

nehv ah.  Dzahf zawf hmm auhf dzahv hkahf lehf myauhf hawf yah yoohf dohxf tahv meh.  Shahv jeehf 

hkoeuhf jyehxv auhf neh, ahv yawxv byawf ahv yawxv yehv yehv-ehf yah beeh dzahv meh.  Turh gahf 

yehv yehv-ehf yah beeh dzahv urh meehf neh, hawv dtahxf churhv urh shahv jeehf, yehv yehv-ehf mahv 

dzahv hkmm-mmf lehf turh gahf dahv tahv urh dawv dahv meh. 

Chjahxv jyahxv nahf, ahv yawxv auhf hawv dzahv yawv lehf ehf neh bahv mahxv durhv dzahv urh meh. 

Dzahv dayv rgahv nahf, ahf mahxv dohxf lahf yawv lehf yah koohf meh.  Yah hkawv ghkawxv muuhv, 

lawf bawv bpahxv dtoeuhxf ghkawxv muuhv, yah oohxf teehv seehv ghkawxv muuhv yoohf neh, tsawv 

booh auhf yah tahv lahf meh. 

Lahxv gneehf jeehf bahv jeehf seehv tsohxf urh durhv tsohxf hawf, sheehv nayf dteehxv urh lehf lehv 

hmmv lahf nahf lawf bawv chjahxv buuhf neh, dahf kawv ahf myahxf rgahv durhxf eehf urh lehf tsahv 

tsohxf hawf, lawf bawv hkahf kah hawf neh, sheehv nayf dteehxv urh deehv sehxv nahf, dahf kawv durhxf 

eehf urh durhv dohxf eehf jeehf mah. 



 39 

 

Ahv yawxv mahxv nehv-ehf yah chjeehxf yah zahv teehv mawf, yah oohxf teehv seehv, chehf chooh teehv 

chooh, yah chjeehxf oohf bauhv teehv hmmv, meehv gurhf teehv hmmv, jeehf seehv teehv seehv, mawf 

chjehxf dahv urh teehv hmmv, hoohf seehv teehv seehv lehf lehv hmmv hawf yah eehf meh. 

 

Zahv urh rgahf doohv dahf kawv durhxf eehf urh kahv auhf, tsawf mawv durhv ahv, chehf pyoohf yah, 

dtahxv uuhv nehv meh.  Yaw shahv durhv urh zahv sheehf nahf, pooh pooh lauh-ehf yah dtahxv nehv meh.  

Chehf dzeh yahf urh lehf ahv boohf tsawf ghkahxf ahv mah durhv auhf jeehf yah koohf urh meh. 

 

Ahv peehv ahv bawf durhv ahv, gnmmf dahxf dahxf urh yah oohxf yah cheehv poohxv tahv meh.  

Hkoeuhf nahf smmv mehf oeuhxf mehf tohf urh meh, yah chjeehxf smmv mawf lay ah.  Jeehf bahv jeeh 

seehv smmf seehv tsohxf urh durhv jeehf jawf, sheexv seehv tsohxf urh durhv jeehf jawf meh.  Teehv sehf 

teehv jyehxv chjahxv jyahxv hawf dahf seehf seehf neh oeuhv lauhv auhf dohxf oohf neh beeh jyahxf meh. 

Mawf bpoohxv teehv mawf dtehxv-eh bpoohxv urh jawf gneehv mawf bpoohxv urh ghkawxv jawf meh.  

Hawv chooh teehv seehv, yah oohxf teehv seehv, hurh ahv gahf pehf dzahv urh hawv chooh meh. 

Pawv choeuhf, ngah behxf, jah leh, chehf loeuhf yah chjeehxf teehv mawf, hurh durhv ahv tsauhv auhf 

jmm auhf beehxv layf urh meh. 

Gahf dzahv hawv chooh ahv, sahv durhxv teehv toeuhxf hawf yah oohxf teehv seehv yah oohf meh.  Lehv 

hmmv dauh jeehf neh pawv choeuhf ngah behxf dzauhv tehv hawf beeh jyahxf meh. 

Dahf kawv durhxf hawf rgohxv gkurhxf lahf nahf, meeh chehf neh yah durhxf maw nehv eehf meh.   

Hkoeuhf nahf ahf chjahxf puuhf neh, sauhv chjahxv yah booh nehv meh.  Sauhv boeuhv jeehf yah sehxv 

nehv meh.  (Meehv dzahv auhf myawxv gahf koohf urh meh.   hawv gahxf shahv chehf, lawf bawv teehv 

hkmmv, jeehf bahv teehv hkmmv (shahv chehf lehf ehf urh ahv sheehv nayf dteehxv tahv urh mawf urh 

shahv jeehf nehv-ehf hawv gahxf burhv kurhv tahv urh gahf koohf urh meh.)  Hkoeuhf durhv yoohf neh, 

tsawf mawv teehv rgahv, hkoeuhf gahf bpehxf kah lay dtehxv ah. 

Surhxf yohxv bahxv toohf nahf, dahf kawv hmmv bahxv oohf hawf hkawv dahv hkawv, oohv gnmmv 

dohxf oohf neh, rgawf mawf yah bahxv oohf meh.  Ahf buuh beeh dmm hawf, myawv tsoeuhv turh mahxv 

dawxf oohf nehv meh. 

Ahv peehv mawv durhv gnmm dahxf beeh dahxf lay meh.  Hawv shawf yah oohxf teehv seehv lehf lehv 

hmmv hawf yah beeh dahxf meh. 

Sheehv nayf dteehxv mawf sehxv nahf, shahv jeehf uuh chjoohxf yoohf dohxf hawf lawf bawv dawf yawv 

lehf yah beeh dawf meh. 

 

Oeuhf toohf zahfv toohf (smmv mawf) cheehv kah hawf teehv sehf teehhv jyehxv yah tsurhxf kah nehv 

meh.  Oeuhf toohf zahv toohf nehv-ehf, nauh hawv dzahv yawv lehf yah hkehf meh. 

 

Ah duuh dzahv hawf dzahv dehxf dawf dehxf nahf yah doohv eehf meh. 

Ghkahxf behxf lah sahxf urh: 

Ahv yawxv shahxv urh pehf tauhf hmmv auhf ahv, gahf pehf dzahv hawv chooh, gawf loohv teehv seehv 

yah hkawv ghkawxf dturhxv, yah dawxf oohf nehv meh.  Sahv durhxv teehv dtoeuhxf, hawf yah oohxf 

teehv seehv jeehf yah dohxf chaw meh.  Yawv tauhf yawv auhf ahv pawv choeuhf teehv dzauhv, ngah 

behxf teehv dzauhv, mawf bpoohxv teehv mawf, chehf loeuhf teehv chooh, jah leh teehv chooh lehf (mawf 

bpoohxv teehv mawf dtehxv-ehf bpoohxv urh durhv neh shahf dawxf tahv meh.  Shahf dawxf dzurhf nahf 

mahv pahf yah burhv ah.) 

 

Shahf dawxf dzurhh nahf, rgawv dzahf dzahv meh.  Yah chjeehxf jawf nahf, yah chjeehxf nehv-ehf dzahv 

hawf,k yah oohxf nehv-ehf dtehxv-ehf ghkawxv dzahv gnah meh. 

 

Sheehf ngeh ehv zahxv teehv mawf yah beehxv meehf neh, tsawv tsuuhxv teehv pyehxf, sahv durhxv teehv 

dtoeuhxf, chehf chooh teehv chooh lehf mawxv meh.   

 

Ahv zahxv auhf ahv chehf chooh shehv, mehv boeuhv auhf ahv.  Sahv durhxv hawf tsawv tsuuhxv rgohxf 

dahxf sehxv hawf neh yah pyahxf meh.  Hoohf seehv yah rgohxf dahv meh. 

 

Shahv bymmf bymmf rgeh jawf 

Jmm rgoeuh - jyehxf dzmmf 

Mah rgoeuhf - jyehxf dzmmf 

Peehv rgoeuhf - jyehxf tayv 

Bah jay - Jyehxf tayv 

Mawf kah - Jyohxv dahxf 

Meehv dzayf - Lahxv doohf 

 

Dzurhf hooh, jawf dauh - Nahv bpahxv pooh tsawf mawv - Oohv doohv hkmmv, mahv poeuhf. 

Zahv meehv - Shahv pyahv (Ahv yawxv neh yah beeh yah lah luuhxf meh.) 

 

Hkoeuhf ngeh jawf ahv rgoeuh uuhf chjooohxv ghkawxv eehf hawf lahxv gneehf paw cheehv churhv tahv 

nehv meh.  Dahf kawfv bahxv dohxf layxxv ngeh jawf, oeuhv nayf cheehv dauhf hawf uuhf chjoohxv 

teehv bpohxf dtehxv-ehf shehxf oohf neh, meehv dzahv ah chjoohxf baw dohxv hawf, zahv hkoeuhf bahxv 

dohxf eehxv nahf, meehv shawf zoh zahv-ehf,. hawv hkoeuhf cheehv kah hawf, mehv pauh neeh.  Sahv 

durhxv tsawv tsuuhxv lehf, tsawv rgohxv lahxv choeuhf jawf nah yah dzahv dtahxv meh.  Hawv hkoeuhf 

cheehv dauhf gahf, ahv rgoeuh hawv oeuhv dauhf urh lehf koohf meh.  Dzahv dtahxv sahf tsawv tsuuhxv 

lahxv tauhv dzahv urh lehf koohf meh. 

Doohv pauhv rgahv hawf rgohxv lay nahf, kuuhf dzuuhxv lahxv dzuuhxv dzuuhxv rgahv hawf, shahv 

zauhv yah lauh meh.  Shahv jeehf jyohxv bpahxf cheehv churhv tahv urh hkoeuhf yoohf ghkohxv hawf, 

loohf meh.  Shahv zauhv lauh dayv nahf, zahv meehv durh lehv gnoeuhf shah lahf meh.  Shah lahf urh 

rgahv ahv, yah oohxf teehv seehv, meeh chehf teehv kauhf lehf bahxv hawf lahf meh.   Gnmmf sauhf 

pyahv ah, bpawxv lawxv teehv dzauhv, hmmv tsmmf hmmv mah yah oohxf teehv seehv hawv shawf lehf 

yah lehv hmmv tahv meh.  Hkoeuhf urh dawv peh bpawxv lawxv bpawxv dzauhv hawf, yahxf pyawf teehv 

hmmv lehf lehv hmmv tahv hawf neh, ahv boohf hkoeuhf rgahv lahf gkurhxf nahf, dawv mahv ngehv neeh 

yah oohxf dzahv lehxv meh.  Gneehv rgahv ahf kahv auhf, teehv rgahv auhf teehf rgahv mahv beeh 

dtoohxf urh rgahf doohv, yahxf pyawf hawf bpawxv lawxv bpawxv dzauhv hkoeuhf neh ahf kahv kah tahv 

meh.  Dzahv rgehv nahf, ah heh!  Lehf kah ngeh, gnmmf gauhf rgahv dzahv eehf meh. Dzahv rgahv nehf 

dawv mahv ngehv chawv neeh, hawv jay auhf smmv bpohxf dtehxf hkahf hawf, bpawxv lawxv auhf kahf 

pyawf oohv rgmmv auhf neh nmmxv dohxf rgeh meh. Turh meehf neh turh ngeh jawf mahv ngurhf nahf, 

kahf pyawf oohv rgmmv auhf neh bpawxv lawxv mahv dehv dohxf rgeh hkmmv ah. Hkoeuhf nahf, zahv 

meehv rgahv yhahxf pyawf auhf ahf chahf laxv neh smmf lahxv yahxf yahxv urh meh.  Turh meehf neh 

zahv meehv ahv, ahv mauhf gnmmf auhf yahxf pyawf mahv yahxf hkmmv ah. 

 

Chehf kah tahv urh ahf yahmv nahf, yahf beehf yah beehf meh.  Yahf dauhv auhf teehv gahf gahf, dahf 

kawv smmf hmmv ngohxv hawf neh yah beehf dohxf nehv meh. 

 

Myawv tsoeuhv lehv tseehv eehf gawf, hoohf seehv teehv seehv, yah hkawv bpahxv dtoeuhxf teehv 

dtoeuhxf, meehv gurhf teehv hmmv, ahf buuh ghkawxv muuhv ahv jayv ghkawxv muuhv teehv hmmv 

yoohf neh uuhf shawf lawf ghkawxv auhf yah booh eehf meh.  Turh meehf neh uuhf shawf lawf ghkawxv 

auhf myawv tsowuhv mahv lehv booh hkmmv ah. Turh ngeh jawf uuh poohv mahv yah yoohf eehv ah.  

Zahv dzawf gah beh ehf urh ahv, yawxv lahxv hkoeuhf neh sheehf beh beh urh rgahv auhf koohf urh meh.  

Pawv jyehxv pyoohf mahv mawf haw urh zawxv ehf nahf, zahv teehv jawf eehv mahv sheehf haw urh 

pyahv auhf ehf urh meh.   

 

Hurh durhv mmf dayv jeehf nahf bawv law durhxf hawf, chehf burhv oohf neh.  Chehf jeehf urh lahxv 

choeuhf teehv choeuhf auhf beeh gah kah eehf pahv-ehf yah beehf hawf cheehv churhv tahv eehf meh.  

Zahv meh, zahv dzawf sheehf urh.  Doohv zauhf ahv hurh gahf ahf sahv sehv urh meh. 

 

Jyahxf rgahv tseehv gawxv lehxv urh durhv: 

(Sheehv pyehf huuhv lahf neh nahf meh.  Ahv gahf nahf nahf joeuh loeuh neeh nahf meh. 

Yah chjeehxf yaw dehxv, yah pyoohf zahv teehv mawf auhf, gneehv bpahxf-ehf durhxf bpahxf hawf, 

pyoohf loh shuuhf loh (or) shuuhf lahxv behv hawf, deh gah mehf byahxf teehv paw teehv hmmv dehv 

myauhv hawf yah gkahxv oohxv meh.  Bah lah gneehv seehv smmf seehv urh rgahf doohv, yah chjeehxf 

yaw pyoohf urh shahv jeehf mahv yah dzahv ah.  Nahf bpohxf lahf nahf smmv bpohxf auhf gkurhxf yah 

gkahxv oohxv nehv meh. 

 

Oohv tsoeuhv yaw ghkahxf-ehf toeuhv gahf: 

1. Pawv chooh chehf lahxv jooh.  Cheehf neeh jooh urh. 

2. Bawf tsauhv byehxf zahv, Awxv-ahxv tauhv hkohv cheehf neeh, hurh durhv auhf bpoohxv dawf nahf 

mahv gahf meh.  Seehv pyehf nahf gahf jawv rgahf lahf mah teehv bawf yah dohxf lauhv meh. 

 

Yoh yoh-ehf koohv byauhv tauhv tsoeuhv lahf gahf: 

Meehf tsahv shahv tsauhv 

Meehf tsahv shahv bpawxv yah beeh dawf meh. 

 

Meehf doohv soohxv, shahv bpawxv poohv gahf: 

Awxv ahxv tauhv hkohv yaw nayf urh doohv cheehf 

Cheehf bpahxv dohxf gnohxf 

Hkahv hmmf pyahv kuuhf 

Bawf tsauhv byehxf zahv 

Chehf koohf loohf ahf bawf urh doohv cheehf 

 

Hurh durhv bpoohxv hawf yah beeh dawf meh. 

 

Seehv peehf peehf urh lohxv-ehf hkauhv ahf dzehv-ehf lauhf gahf: 

Hauhv tsay loh sheehv, yahv urh sheehv hurh durhv auhf lah kurhv hawf yah beeh dawf meh. 

 

Rgawf mawf sheehv gah dauhv urh gahf: 

Tsawf hahv urh uuhf shoeih beeh dawf neh loh nayf loh sheeh, hauhv tsay, myohxv sheehv jawv jeehf 

jyawxv rgahxv urh bauhv dahv, hurh durhv auhf, uuhf chjoohxv auhf lah duuhxf hawf yah beeh dawf meh.  

 

Rgawf mawf lahxv hkoeuhf sheehv mahv beeh ymmf layf pahv-ehf: 

Loh sheehv, myohxv sheehv, hauhv tsay, hawf yahv urh sheehv yah beeh dawf meh. 

 

Yahf meehf nahf gahf: 

Yahf lahxv hkoeuhf ah duuh neh hkahf kah urh sauhv lauhv rgoeuhv dahf durhv auhf, teehv jayv auhf ah 

chjoohxf yoohf neh. 

 

yahf chmmf oeuhv choeuhf urh meehf tshv yoohf 

Gahf mah gahf tsmmf smmv tsmmf urh meehf tsahv yoohf. 

Tsahv bpoohxf dahv hkawv (Tsawv bpoohxf auhf neh gah hkawv kah lay urh meehf tsahv) 

Hurh durhv dawv dtawxf loohxv yoohf hawf, yah gkahxv oohxv nehv meh. 

 

Eehf kauhf urh yahf meehf: 

Ah duuh neh yahf kmmf hkahf kah tahv urh sauhv lauhv durhv auhf shoh uuhv hawf bpahxv shuuhf 

bpahxv nayf ahf bpahxv durhv nehv-ehf yah gkahxv oohxv nehv meh.  Gnmmf oeuhv choeuhf urh meehf 

tsahv ghkawxv yah gkahxv oohxv chaw nehv meh. 

 

Tsohxv jyehxv zaw urh: 

Tsohxv deh eehxv urh tsawf hahv shahv yoeuhv ghkawxv muuhv, jayv zahv teehv jayv jayv urh shahv 

yeouhv ghkawxv muuhv, ahv rgoeuh neh beeh deh urh ahf bawf teehv bawf bawf urh pawv jyehxv 

ghkawxv muuhv mahv ngurhf nahf ghkawxv teehv bpahxf sheehf hawf teehv bpahxf dehxv loohxv urh ahf 

bawf teehv bawf bawf urh pawv jyehxv auhf ghkawxv muuhv yah dawxf kurhv meh. 

 

Guuhv tsohxv, (or) loh tsohxv, (or) shmmf tsohxv, hurh teehv jayv jayv auhf yah dawxf kurhv meh. 

 

Oohv tsuuhxv oohv bymmv smmf bymmv, ngah nayf oohv chjoeuhxf smmv chjoeuhxf. 

 

Mehf mah dawv byoohv (Meeh dzayf gawv yoeuhv auhf koohf meh.) 

 

Ngahv bawv law oohv doohv, hurh durhv dawv dtawxf loohxv auhf byehxf kurhv jeehf neh, ngah behxf 

bpawxv lawxv neh yah gkahxv oohxv nehv meh. 

 

Ahv deehf ahv mahf tsohxv jyehxv dtehxv nahf shahv jeehf yaw lauhf meh. 

 

Hauhv tsauhf tsauhf sheehf ahv yaw tsehxv ah. 

 

Ngahv dayf ghkawxv nuuhv ngahv baw law ghkawxv muuhv gurhxv gnah meh. 

 

Guuhv tsohxv tsayf haw urh: 

Ngah bawf durhxf tsehxf hawf, hkoeuhf urh lahv dtahxf, guuhv tsohxv hkoeuhf rgohxf dahxf tahv nehv 

neh jawf, ngah bawv mah dehxv dohxf lahf nahf yaw dehxv lehf sawf meh. 

 

Uuhf shoeih shoeih hkmmv hkmmv gahf: 

Uuhf sheoih shoeih hkmmv hkmmv hkmmv-ehf mahv shoeih dohxf choeihf neeh pyurhxv lahf nahf. 

Tauhv hkohv ahf seehv auhf gneehf dzauhf ngah behxf soh dzahv urh lehf koohv dzahv ngeh jawf koohv 

urh lohxv-ehf, koohv hawf, sahv durhxv choeihf ah chjoohxf dawxf kurhv hawf neh yawv hah hkahf dzahv 

choeuhf myahxf hurh myahxf nauh dzahv nehv nahf.  Ahf dzehv-ehf mahv pyurhxv nahf, teehv seehv 

mahv dzahv jeehf urh seehv hkoeuhf tahv layf meh.  Pyurhxv urh yaw myauhf nahf, tsayf oeuhv tsayf 

ngahv nauh byauh yah dzahv meh.  Rgawv seehv urh lahxv hkoeuhf oohf urh hkahv loh ghkawxv bpahxf 

dohxf lay jeehf meh. 

 

Rgawv booh ahf seehv dzahf auhf dawf urh: 

Uuhf shoeih shoeih gkawxf lahxv hkoeuhf, hkahv loh tsmmv lay ngah lehf ngurhf nahf, Ahv Kahv ahv, 

loohv bymmf kmmv gahf toohf urh meh. 

 

Hkoeuhf lohxv-ehf rgah lahf nahf, rgawv booh ahf seehv, yaw bah durhv auhf yoohf neh, dzahf uuhf 

tsoohxf dzayf dohxf hawf, lawf bawv hkmmv mahv auhf neh, oohv shawv, nauh rgauhf, oohv chjeehxv ehf 

teehv nauh smmv bpohxf, teehv bpohxf teehv hkmmv ehf yah dawf nehv meh.  Hurh lohxv-ehf yaw tay 

rgahv nauh byauh dawf nehv nahf yah nahv tahv meh.  Hkoeuhf lohxv-ehf dawf urh ahf nauh auhf neh 

gneehv jaw byauh lahf nahf, yaw lawxf yaw lawxf-ehf hkahv loh pyehv kah dohxf lay meh.  Smmv nauh 

oeuhv nauh lahxv hkoeuhf gah jeehf lay dtehxv ah. 

 

Lauh yahv lauh byehxf dawf urh: Dzahv urh: 

Yawv hah hkahf dzahv choeuhf myahxf. 

Ahv zahxv shahv jeehf teehv kahf dzahv choeuhf nahf, shahv jeehf teehv kahf lehf lauhf byehxf teehv kahf 

lah kurhv hawf loohf jyahxv hawf neh teehv byawf dtehxv-eh yah dzahv jeehf meh. 

Hkoeuhf lohxv-ehf yah dzahv jeehf meh. 

Hkoeuhf lohxv-ehf smmv nauh, smmv bpohxf yah dzahv nehv meh.  Hkoeuhf lohxv-ehf dzahv rgahv hawf 

hurh myahxf nauh byauh lahf nahf, uuhf shoeih shoeih kmmv kmmv loohxv urh hkahv loh hkoeuhf ahv, 

ahv yawxf ahv yawxv bpohxf dohxf lay meh.  

 

Lauh byehxf ehf urh ahv, uuhf chjoohxv lahv dtahxf dehxv hawf, (water hyacinth).  Uuhf chjoohxv nahv-

ehf booh booh-ehf chauh loohxv urh ahf bawf bawf zahv durhv meh.  Ahf kauhv auhf, baw duuhf lhxv-ehf 

yaw poohv poohv-ehf baw meh. 

 

Surhv: 

Surhv yaw ghkahxf-ehf gawf lahf nahf, ah duuh ahv kahv zahv myahv dohxv dzayf auhf hawf, nahf loohxv 

urh surhv hkoeuhf surhv auhf dawxf dohxf dzeh urh meh.  Ahf ghkawxv, dohxv meehf neh, ahf dzeh urh 

meh.  Ahf ghkawxv, dohxv neehf neh, ahf dzehv-ehf nahf nahf-ehf yah shahv meh. 

Teehv durhv ahv surhv gah eehf loohxv ngeh jawf burhxf meeh urh hkahv hmmf pyahxv kuuhf yoohf neh, 

hkah nahf urh surhv auhf dawxf oohf nehv urh dtehxv-meh.  Ehf ghkawxv, yawv surhv yawv auhf dzayf 

oohf eehf nahf, hkoeuhf surhv ghkawxv gah eehf gahf yah goohxf meehf neh mahv muuhv ah. 

 

Teehv surhv dtehxv-ehf mahv pahf beeh gawf lahf neeh beeh gah eehf mawxv nahf, nahf loohxv urh surhv 

hkoeuhf surhv auhf, oohv doohv oohv gkawxv jyahxf rgahv gneehv bpohxf smmv bpohxf dawxf oohf nehv 

nahf, bah lah hurh myahxf seehv byauh lahf ngeh jawf ahv yawf ahv yawxv purhv lahf hawf ah lawxf ah 

lawxf-ehf pyehv kah lay meh. 

 

Mahv ngurhf nahf ghkawxv, yah peehf pyoohf jyahxf nahf, hkoeuhf ah chjoohxf dawxf oohf nehv tahv 

nahf, surhv hkeouhf surhv ahv, ahv yawf ahv yawxv purhv kah eehf meh. 

 

Mahv beeh gah eehf neeh, ahv yawf ahv yawxv beeh cheehf ghkohxv layf mawxv nahf, yahv urh surhv 

seehv hawf hurh myahxf bpohxf yah lehxv oohf nehv meh.  Hkoeuhf meehf neh yahv burhxf sehxv nahf, 

surhv durhv auhf jayv hmmv tahv urh muuhv meh. 

 

Behxv behxv lahxv ngah ahf bawf auhf, dawv pehv auhf neh rgawf hawf, lawxv guuh tahv hawf neh, 

hkmmv mahv yaw shawf teehv hkmmv urh lahv dtahxf dawxf oohf hawf meehv dzahv kurhv hawf neh 

hkahv lehf yah kurhv pyurhxv meh.  Hkahv lahf hkoeuhf auhf yaw muuhv-ehf lehv loeuhf neh. Yaw shawf 

shawf lehf jayv hmmv tahv hawf, surhv hkahf gawf neh yah dawxf oohf nehv meh.  Ahf dzeh mahv dzurhf 

nahf mahv gahf lahf meh. 

 

Surhv auhf yaw ghkahxf-ehf gawf neh, teehv jayv urh jyahxf rgahv mahv jyahxf nahf, shawf jyehxvf neeh 

rgeh urh mehf tsuuhxv mehf shuuhf auhf (yaw loeuhf yaw guuh).  Uuhf lauhf nehv-ehf gkawxf kurhv hawf 

teehv hkehv myoohf myoohf ehf, hurh myahxf bpohxf myoohf neh, meh dzeh nehv nahf, gawf urh 

hkoeuhf awxf eehf neh mahv gahf lahf meh.  Gneehv nauh smmv nauh jauhf bpohxf nehv nahf, tahv layf 

gnah meh. 

 

Surhv yaw ghkahxf-ehf gawf neh, behv bah bahv dtohxf poohv lahf nahf, byahv shauhv mah urh doohv 

poohf auhf, seehv hawf lahxv gneehf paw neh lehxv nehv nahf, poohv urh shoohxv eehf hawf tahv layf 

gnah meh. 

 

Surhv dauhv poohv lahf nahf, hkahv loh chehf auhf yaw guuh guuh lehf loohf neh, buuhf lahf nahf, cheehv 

kah hawf, lah loeuhf tahv hawf neh surhv dauhv auhf yah rgohxf dtuuhxf nehmeh.  Ah chjoohxf teehv 

hkehv rgohxf dtuuhxf tahv nahf poohv urh shoohxv kah eehf meh. 

 

Sheehv yaw choeuhf, uuhf shoeih yaw choeihf urh nahf gawf: 

Nahf gawf hurh jayv ahv, ahv mah ahv dah jawf gahf neh, zah kah layxv urh nahf jawf meh.  ahf ghkohxvf 

ghkawxf lahf urh gahf dtehxv-ehf bymm dohxf lahf meh.  Seehv gnah lahf neh jawf ahf dzehv dzurhf lahf 

urh meehf neh, lah sahxf urh yaw shahv meh.  Myahxf nuuhxf mahv mawf shawf neeh pyurhxv lahf, kuuhf 

buuhxf lahxv buuhxf buuhxf dauhv beh lahf neh, yaw myauhf mahv rgeh-ehf ahv kuuhf mahv noeuhv neeh 

pyurhxv eehf hawf, gahf mah, mahv chauh gnah neeh pyurhxv lahf meh. Hkoeuhf dtehxv-ehf mahv 

ngurhf, ahv gurh gahf lah tauhv lah nahf ghkawxv, mahf nahf hkoeuhf yaw awxv awxv lehf mahv pahf 

lahv layf meh.  Jyahxf yahv mahv dzahv nehv nehf, gneehv nauh smmv nauh kahv teehv bpohxf mahv 

ngurhf nahf gahf gneehf mahv eehf, jyahxf rgahv pahf dawf nahf ghkawxv, oohv mahxf ahf dzehv-ehf eehf 

lehf pahf rgeh meehf neh, teehv jayv eehv yaw tsahv mahv baw ah.   Ahv chawv neeh jauhf dohxf tahv urh 

jyahxf rgahv pahf zurhf dzahv eehf nahf ghkawxv ahf poeuhv auhf mahv behv layf lehf rgeh urh meehf 

neh ah duuh dauhg dtahxv zahv durhv urh rgahf doohv ahv yaw shahv meh. 

 

Hkoeuhf meehf neh dzahf dzahv shurhv hawf jyahxf rgahv dzahv chaw urh ahv muuhv dzehv meh.   

 

Ahv zahxv shahv jeehf mahv dzahv nahf muuhv dzehv meh.  Yaw choeuhf jayv ehf mahf teehv gurh eehv 

mahv dzahv mahv dawf urh muuhv meh. 

 

Joohf ohxv ahf seehv yaw awxv ahv ngehf dzehv mahv dzahv urh muuhv meh.  Nahf jawf auhf lauhv urh 

dtehxv ah. 

 

mahf bahv ahf seehv neh jauhf dohxf tahv urh dzahv urh jayv ehf nahf, teehv surh eehv mahv dzahv urh 

muuhv meh.  Kauhv lauhf lauhf cheehf dahxf urh dtehxv ah.  

 

Hawv gnawv ghkawxv muuhv, hawv gnawv auhf neh jauhf dohxf tahv urh dzahv urh durhv auhf ghkawxv 

muuhv, mahv dzah urh muuhv dzehv meh. 

 

Yaw myahv myahv-ehf dzahv pahv-ehf rgeh urh dzahf durhv ahv, yaw hkahv durhv meh.  Jawv rgahf lahf 

mah ahf behxf, seehv hkohv hkahv, gahv, gneehf dzauhf ngah behxf ahf bpahxv, rgawv bpahxv, rgawv 

bpahxv rgawv seehv,, mahf hkurh chehf, hurh durhv meh.  Seehv loeuhf chehf ghkawxv yaw myahv-ehf 

dzahv, yaw myahv-ehf yah dawf meh. 

 

Ah duuh dauhf dtahxf zahv hkeh neh yawv jawf nah dawf pahv-ehf rgeh urh teehv jayv ahv, ahf behxf jooh 

urh doohv cheehf durhv auhf lawxv guuh tahv hawf, yawv nauh nah bpoohxv bpoohxv-ehf yah dawf meh. 

 

Dzauhf teehv jayv ahv, seehv hkohv hkahv ahf seehv auhf, ahf nuuhxf dawv dtawxf auhf hawf yehv loeuhf 

neh lawxv guuh tahv hawf, yaw muuhv-ehf tauhv loeuhf neh, hawv dzeehv neh ghkawxv muuhv yaw tawf 

gnehxv tawf gnah urh teehv jayv jayv neh seehv hkahv lahxv gawv ahf seehv huuh gnehxv lauh hawf yah 

lawxv guuh tahv meh. Teehv nauh gkohxv seehv, teehv bpohxf dawf neh gneehv seehv gneehv seehv-ehf 

smmv bpohxf, yawv nauh nah dawf dahxf layxv nehv nahf, nahf gawf hkoeuhf mahv lauhv lahf neeh 

pyurhxv eehf hawf, mahv gahf lahf meh.  Yawv nauh nah dawf nehv gnah nahf muuhv duuh duuh meh. 

 

Seehv bpoohxf bpahxv chehf lahxv dtoohxf teehv dtoohxf, cheehf neeh hkahv lehf bpoohxv bpoohxv-ehf 

uuhf chjoohxv dawf urh lohxv-ehf dawf nehv nahf ghkawxv mahv gahf meh. 

 

Zahv gneeh zahv urh tsuuhxv durhv urh gahf gkawxf: 

Ah duuh zahv gneeh zahv durhv urh lahxv hkoeuhf neh, hahv neehv, Ahv Kahv, hawf Ahf kurhf lehf smmf 

jayv bpahxf eehf tahv urh meh.  Smmf meehf ohf neh tauhv pauhv auhf guuh dohxf layxv urh tsuuhxv 

durhv ahv myahv neeh doohf layf jeehf gahf neh, lahv dtahxf paw urh tsuuhxv durhv pyurhxv urh, 

tsuuuhxv dehxv durhv auhf guuh ngeh jawf ghkawxv muuhv nehxv tsuuhxv durhv auhf guuh ngeh jawf 

ghkawxv muuhv.  Ahv kahv durhv ahv teehv jayv guuh, ahf kurhf durhv ahv teehv jayv guuh, hahv neehv 

durhv ahv teehv jayv guuh, lehf guuh hawf, Ahv Kahv durhv urh yaw kahv auhf ghkawxv, teehv rgahv 

teehv jayv-guuh gahf pahf yah mawf meh.  Hkoeuhf meehf neh, ahv gurh rgahv neh guuh urh chah eehf 

tgahv ngah, lehf ahf bohxv guuh urh durhv neh beeh tsayf bpahxf gurhxv urh rgahf doohv bohxv dohxf 

jeehf tahv nehv urh mah.  Beeh noeuhv gkahxv urh lehf bohxv tahv urh mahv ngurhf.  Beehf shahf sawf 

urh lehf bohxv tahv nehv urh dtehxv mah. 

 

Tsuuhxv dehxv durh: 

Ahv kahv durhv neh guuh urh smmf jayv: 

1.  

Mmv sheehf sheehf deehf dehxv 

Meehf sheehf sheehf deeh dehxv 

Sheehf deeh dturhxv lurhxv dehxv  

Dturhxv lurhxv doohv meehf dehxv 

Doohv meehf lohxf dzahxf dehxv 

Lohxf dzahxf mmv mahxv dehxv  

Mmv mahxv 

Mmv rgauhf lehf guuh kah rgeh urh meh. 

 

2. 

Mmv sheehf sheehf deeh dehxv 

Sheehf deeh dturhxv lurhxv dehxv 

Dturhxv lurhxv doohv looh dehxv  

Doohv looh lohxf dzahxf dehxv 

Lohxf dzahxf mmv rgauhf dehxv 

Mmv rgauhf mmv mahxv dehxv  

Mmv mahxv  

Mmv rgauhf lehf guuh kah rgeh eehv meh. 

 

3. 

Mmv deeh meehf deeh dehxv 

Meehf deeh meehf sheehf dehxv 

Meehf sheehf sheehf deeh dehxv 

Sheehf deeh dturhxv lurhxv dehxv 

Dturhxv lurhxv doohv cheehf dehxv 

Doohv cheehf lohxf dzahxf dahxv  

Lohxf dzahxf mmv rgauhf dehxv  

Mmv rgauhf dzauhf jah dehxv 

Dzauh jah mmv mahxv dehxv  

Mmv mahxv mmv rgauhf dehxv 

Mmv rgauhf rgauhf zawxv dehxv 

Rgauhf zawxv zawxv zurhxf dehxv 

Zawxv zurhxf zurhxf tohf dehxv 

Zurhxf tohf tohf mah dehxv 

Tohf mah mah yawf dehxv  

Mah yawf dehxv beh dehxv 

Dehxv beh smmf meehf ohf dehxv day. 

 

Ahv peouhv gah dzauhf tsuuhxv meh. 

 

Hahv neehv ahv kahv durhv urh tsuuhxv: 

Mmv dmmf dehxv 

Mmv nahxf dehxv 

Mmv bpohxf dehxv 

Mmv rgauhf dehxv 

Mmv sahf dehxv 

Mmv meehf dehxv 

Mmv jayv dehxv 

Ohxv dteehxf dehxv 

Ohxv dteehxf lohxf dzahxf dehxv 

Dturhxv lurhxv doohv meehf dehxv 

Doohv meehf lohxf dzahxf dehxv 

Lohxf dzahxf mmv rgauhf dehxv 

Mmv rgauhf 

Rgauhf nehxv  

Nehxv zurhxf 

Zurhxf tohf 

Tohf mah 

Mah chaw 

Chaw dehxv 

Dehxv beh 

Beh smmf  

Smmf meehf ohf! 

 

Ahf kurhf guuh urh: 

Mmv mahxv 

Mmv rgauhf 

Rgauhf nayv 

Nayv boeuhxf  

Tseehf myawf 

Ohf toeuhv loeuh 

 

Dzoeuhv mah gah dzauhf tsuuhxv gneehv chah: 

Dzoeuhv  Mah  Dzoeuhv Mah 

Gah Dzauhf  Gah Dzauhf 

Dzauhf Kauh   Dzauhf Gahv 

Kauhf Lauhv   Gahv Beh 

Lauhv Dohf  Beh Rgoeuhf 

Dohf Maw  Rgoeuhf Sahf 

Maw Gahv   Lawf Kauhv 

Gahv Dzauhf   Kauhv Yohf 

Dzauhf Beh  Yohf Maw 

Beh Smmf  Maw Gahv 

   Gahv Dzauhf 

   Dzauhf Lauhv 

 

Byahxf yauhv Tsuuhxv 

Uuhf lauhv 

Lauhv dohf 

Dohf maw 

Maw gahv  

Gahv dzauhf 

Dzauhf rgoeuhv 

Rgoeuhv mah 

Mah yawf 

Yawf nehxv 

Nehxv beh 

Beh smmf 

 

Ahv zawf goohv durhv sheehxv chah: 

1. byehxf gahv 

2. Byehxf tsayf 

3. Byehxf tooh 

4. Byehxf hkoh 

5. Byehxf sehv 

6. Pooh byayxv  

7. Pooh duuh 

(Hurh gneehv (6,7) chah ohv mahv byauh meehf dawxf byauh tahv urh gahf gkawxf dtehxv meh. 

 

Tauhv pauhv urh ahf myauhf durhv: 

1. Tauhv pauhv mauhf (Ahv kahv durhv) 

2. Tauhv pauhv shahxf (Rgoeuhv lauhv) 

3. Tauhv pauhv mohxv (Ahv gneeh pahv dawxv) 

4. Tauhv pauhv jooh (Bawf chehv - murhv surhv) 

5. Tauhv pauhv tsoeuhf (Ahf kurhf) 

6. Tauhv pauhv urhf hurhf (Ahf kurhf) 

7. Tauhv pauhv buuhv (Ahf kurhf) 

8. Tauhv pauhv myahv (kahf lahv - Ahvf sahxv) 

9. Tauhv pauhv muuhf (Ahf jawf jawf shahxf pahv dawxv) 

10. Tauhv pauhv jmm (Mawv dtahxv pohv) 

11. Tauhv pauhv oohxf (Hahv neehv) 

12. Tauhv pauhv sawxf (Mawv jawv Ahv Kahv) 

13. Tauhv pauhv ohf lah (pahv dawxv) 

14. Tauhv pauhv sawxv (pahv dawxv) 

(Mahv jeehf ah seehv) 

Jurhv Rgoeuhv ahf chah chah mah lahxv hkoeuhf oohf urh lahxv mah durhv: 

1. Byehxf Gahv 

2. Beyxf Tsayf 

3. Byehxf Tooh 

4. Byehxf Hkoh 

5. Byehxf Sehv 

6. Pooh Byayxv 

7. Pooh Duuh 

8. Lehv Zauh 

9. Rgoeuhv Zuuhv 

10. Sehf Doohv 

11. Ahf Gneeh 

12. Jyohxv Luuhxf 

13. Xeh Eehxv 

14. Rgoeuhv mehf 

15. Chay Muuhv 

16. Poeuh Myahv 

17. Tsay Gauhf 

18. Byauh Kauhv 

19. Gahv Chehf 

20. Zahf Byauh 

21. Poeuh Jehf 

 

Mah zurhxf goohv durhv urh ahf chah durhv: 

1. Zurhxf chjehxv 

2. Zurhxf shawv 

3. Mah zurhxf hkahv Boeuhf 

4. Mah zurhxf dtahxv hkauhv  

5. Dtahxv chehf 

6. Dtahxv pyurhxv 

7. Choeuh jauhf (zurhxf chjehxv) 

8. Choeh jurhv (zurhxf chjehxv) 

9. Dzoeuhv baw 

10. Dzoeuhv dauh 

11. Jooh tsayf  

12. Joohy tsehv 

13. Bauh choeuh 

14. Bauh shawf 

 

Ahv poeuhv bohf mawv bpohxf auhf neh rgawv eehf urh durhv bohf mawv bpohxf: 

1. Mawv bpohv teehf  

2 Mawv bpohxf shauhf  

3. Mawv bpohxf rgoeuhf  

4. Mawv bpohxf rgurhf 

5. Mawv bpohxf yoohf lehf rgawv eehf urh meh. 

 

Ahv poeuhv Jurhv jawf neh ahv: 

1. Jawf bpohxf 

2. Jawf bauh 

3. Jawf yehxf 

4. Jawf behv 

5. Jawf tsuuh lehf rgawv eehf tahv urh meh. 

 

Ahv poeuhv Jauhf Jurhv auhf neh: 

1. Jurhv Jawf 

2. Jurhv Nohf 

3. Jurhv Rgoeuhv  

4. Jurhv Byahv 

5. Jurhv Gnahf 

6. Jurhv Shauhf 

7. Jurhv Pehv  

Lehf sheehxv mehf nmmf rgawv eehf tahv urh meh. 

 

Ahv poeuhv mawv Mawv Bpohxf Teehf neh nahf: 

1. Teehf sahf Byurhxf hawf 

2. Teehf sahf tsehv lehf gneehv lahxv mah rgawv eehf urh meh.  

Teehf sahf tsehv auhf neh 

1. Lawv hkmmf hawf 

2. Lawv chahf lehf gneehxv lahxv mah pahf rgawv eehf urh meh. 

 

Dawv hurh? 

Dawv hurh durhv ahv murhv lehv lauhf dzauhf neh ngehv tahv urh dawv durhv meh. 

Zauhf jauhf beh ahv ahv poeuhv tsehv mah lahf yurh meh. Ahv yawxv auhf rgoeuhv choeuhv ahv poeuhv 

lehf ghkawxv koohf meh.  Zauhf auhf mmv mahv mahxv byahxf yahf zeehf tawv mah lehf dahv gurhxv 

beh beh urh rgahv ahv, jayv shoh ahf Bahf meh.  Ahv yawxv auhf rgoeuhv pahv ahv zawf lehf jeehf koohf 

meh.  Ahv rgoeuh oeuhxf urh, jahv nehxv pyehv urh, hurh lohxv-ehf rgeh urh ahv jayv tehv lahf neh 

ghkawxv toohf nahf, jayv shoh ahf Bahf lehf, ahv yawxv urh ahf myauhf auhf yah tsahxv gahv nehv meh. 

 

Dzoeuhv dzahv mmf beh beh lay urh ahv, dzoeuhv mah pooh duuh meh, zah dzurhxv beh beh urh rgahv 

ahv, jayv soh ahf Bahf meh.  Eehf yauhv dzurhxv beh beh urh rgahv ahv, rgoeuhv schoeuhv ahv muuh 

meh.  Dzoeuhv mah pooh duuh hawf, jayv soh ahf Bahf ehf dawv auhf mahv nahf hahv neeh, Bah lah 

teehv seehv tsehv urh oohv mohxf ahv, teehv pooh mahv ngurhf nahf tahv tsohxf Nauhf mah teehv seehv 

urh oohv mahxf ahv, teehv hkauhv mahv ngurhf nahf tahv tayv day lehf ehf tsehxf tahv urh dawv auhf 

lurhf neh, pooh tsohxf bpahxf eehf urh meehf neh, mawf choohv mawf looh mahf mahf durhv myahv lahf 

urh meh.  Lehf ahv kahv urh dawv dahv lahxv hkoeuhf jyahxf yahxv urh meh. 

 

Dzoeuhv mah pooh duuh urh ahv gneehf kurh yehf ahv, ahv yawxv urh ahf doohxf dtahxv-ehf dzehv layf 

hawf, lauhf chahf paw hkauhv tayv layf neh pooh dahv bpahxf eehf urh meh.  Murhv lehv auhf mahv yah 

jawf ah.  Hkoeuhf gahf neh nahf ahv boohf ahv leeh durhv urh hkoeuhf dtahxf awf seehv dtawxf mah nahf 

lay hawf, deh hkauhv auhf rgah layf urh tsawf hahv mahv jawf neeh pyurhxv lahf urh meh.  Hkoeuhf ngeh, 

nehxv ahv deh hkauhv gurhxv lay urh gkurhxf lahyf, deh hkauhv auhf ghkawxv dahv yawv dehxv byauh 

jeehf lahf shaw urh meehf neh, tsawv hooh auhf jeehf uuhf jahv dawxv lahf ngahf lehf ehf hawf.  Zahv 

cheehv, zahv urh zahv tsauhf loohxv urh ahv mah mah hkahf durhv auhf hkehf hawf beeh lay urh meh.  

Turh gahf mahv seehv gnah urh durhv ahv, Ahv kahv zahv durhv meehv zahv lahv smmf meehf eehf 

dzurhf urh ghkawxv, hkahxf dehxv mawxv urh dehxv meh lehf eehv bahf bpohxf hawf, ngehv tayv haw 

tayv lahf urh jahf baw urh meh. 

 

Murhv lehv auhf urh dzoeuhv mah pooh duuh pooh auhf neh, Ahf boeuhf tauhv lahxf meehf tsahv dzahv 

lay urh lehf teehv durhv pawf lay urh meh. Turh ahv meehv chmmv urh meehf tsahv meh.  Murhv lahv 

murhv ahv, meehf tsahv muuhv duuh duuh urh meehf tsahv meh. Ehf ghkawxv meehf tsahv mahv pahf 

muuhv neeh pyurhxv lahf urh meehf neh, Ahf Boeuhf tauhv lahxf meehf tsahv yah dzahv eehf ngahf lehf 

ehf hawf pawf urh meh. 

 

Dzoeuhv mah pooh duuh urh ahv boohf meehv durh durh gurhxv lehf teehv rgahv jawf urh meh.  Ahv 

yawxv pyahv mahv pawf ah.  Hkoeuhf gahf jawf urh Ahv kahv sheehv tauhf rgahv lahxv hkoeuhf neh 

teehv tauhf ahv kahv durhv dtehxv-ehf pawf urh meh.  Pawf urh durhv auhf jayv soh ahf bahf ahv yuuhxv 

gurhxv hawf pawf eehf urh meh.  Ahv yawxv ahv uuhf gahxf tseehv deehv urh mahv luuhxf ah. Zauhf 

dzoeuhv ahv jay soh ahf Bahf meh.  Pooh auhf dzoeuhv urh ahv, dzoeuhv mah pooh duuh ah.  

Dzoeuhv Mah pooh duuh urh zahv meehv dooh gurhxv ah, ahv yawxv urh zahv hkahv urh mehv nauh teh 

rgeh mah lehf, poeuhf lahv dtahxf tsawv dahxf layf ngeh, nawv mehxf ngeh hawf, lawf bahv auhf booh 

hawf neh booh sehxv urh meh.  Zauhf mahv byauh urh meehf neh, seehv gnah urh durhv auhf nahf hahv 

layf ghkawxv, mahv mehv urh dtehxv-ehf mahv ngurhf, zahv meehv ahv auhv tsehxf zurhf tsehxf tsehxf 

tahv urh lehf mahv jyahxf.  Shahv nayf ahv naw mahxv urh shahv nayf ngah lehf ahv, shahv yoeuhv ahv, 

ngahv urh shahv yoeuhv lay, zauhf mahv mmf luuhxf gnah nahf naw mahxv auhf dteehxv mah, lehf ehf 

dahxf lahf urh meehf neh, dawv hkoeuhf eehv nauh gkurhxf dahv kah loohxv meh.  "Shahv nayf ahv naw 

mahxv urh shahv nahf ngah lehf ahv, shahv yoeuhv ahv, ngahv urh shahv yoeuhv lay" lehf ehf urh dawv 

meh. Mahv pawf neeh Hkoeuhf gahf jawf yahxv urh gkohxv tauhf ahv kahv durhv neh "jnmmv ahv shahxf 

tahv beeh pyurhxv eehf shahxf auhf nmmv beeh pyurhxv lahf neeh mmf yawv mahv mmf gnah nahf naw 

mahxv auhf dteehxv mah lehf ehf nehv urh meh. 

 

Hkoeuhf meehf neh jayv soh ehf bahf ahv rgohxv lay hawf lawf bawv cheehv buuhf nehg, nahv boh auhf 

hkahf oohf hawf, guuhf gah mehv dzahv auhf yawxv eehf urh meh.  Hkoeuhf nahf oohv doohv oohv 

boeuhv dzeh boeuhv hawf, lawf bawv hkmmv mahv auhf cheehv hawf neh, "Mahv tehv lahf nmmf nawv 

auhf mahv koohf, mahv tsahf lahf nmmf mawv auhf mahv jahv.  Thehv (?) lahf teehv nauh nawv auhf 

koohf mah.  Tsahf lahf teehv nauh nawv auhf jahv mah.  (Turh gahf jawf neh. Ahv kahv tsawf mawv neh 

rgehv lahf tmmf lahf urh dawv ahv, dawv jyahxf rgahv mah.) Joohv hkoeuhv dohxf meehf dzayf pyawxf 

gah lay.  Sheehv nayf dohxf meehf Awxv-ahxv gah lay yawv lehf jayv soh ahf Bahf neh goohf nahf, Awf-

ahf lehf mauhf dohxf lay hawf, lawf bahv urh nuuh bahv paw, dzoeuhv mah pooh duuh urh ahv boohf durh 

gurhxv booh ngurhv tahv urh gahf gah lay urh meh.  Ahv yawxv turh rgahv auhf shahxf sheehf kuuhv 

pyahv yahv beh beh nehv urh meh. 

 

Sheehf shaw urh ngahf lehf ahv hah mahxv lawxv rgah loohxv ngeh jawf ahv yuuhxv gurhxv urh rgahv 

neh.  Sheehf urh mahv ngurhf ngah.  Turh lohxf-ehf tahv lawxv rgah.  YHoohxv ghkahxf tahv urh dtehxv 

ngah tawf lehf ehf hawf, hawv gahxf lahxv nmmxv nmmxv nehv hawf neh bahxv ghkohxv urh meh.  Yah 

oohxf teehv seehv rgoeuhv zauhf jauhf neh, hawv gnawv teehv tsoohxf groeuhv ghkohxv bahxv urh ahv, 

turh ngeh jawf meh.   

 

Turh rgahv auhf yaw dehxv beeh gurhxv tahv hawf pooh dahxf lauh urh meh.  Hkoeuhf nahf lawf kauhv 

doohv, uuhf shawf lawf ghkawxv lah sahxf lehf yawv jayv nah yaw muuhv pahv-ehf jauhf dayv jeehf urh 

meh.  Hkoeuhf nahf sheehf tahv urh rgahv jawf gahf lay hawf dawv deh rgah layf neh, myawv tahv layf 

hawf, tsahv layf urh ngahf lehf ehf neh pahf shurhv urh meh. 

 

Hkahv loh loh mah teehv seehv jyahxf gahf gnmmf nahv shurhv nahv hawf, cheehv chahv ahf kauhv auhf 

gnmmf dahxf shurhv dahxf urh meh.  Hkoeuhf meehf neh eehv nauh gkurhxf dawv dahv dahv loohxv urh 

ahv, "Ahv dah pyawv auhf tahv gahv, ahv rgoeuh pyawv auhf gahv, rgoeuh muuhv pyawv auhf gahv "lehf 

ahv gneehf chehv urh dawv dahv hkoeuhf meh. 

 

Hkoeuhf nahf sheehf urh ngahf lehf nahv gahv kah hawf, eehf booh ahv boohf booh gurhxv lehf myauhf 

nehv urh meh.  Lawf bahv auhf, lahxv ghkawxf neh uuhf chjoohxv ghkawxv hawf, chauh dahxf lahxv urh 

ahv, uuhf chjoohxv hkahf guuh jeehf layf urh gahf kuuhv pyahv yahv hawf doohv nehv urh meh.  Doohv 

kuuhv pyahv yahv hawf doohv nehv urh meh.  Doohv rgahv nahf loh boohf smmf seehv tsohxf dahv yawv 

smmv jeeh hawf mehf bpohxv smmf bpahxv lehf rgohxf dahxf hawf neh "meehf mahxv mahv loohxf ahf 

nawf tahv loohxf, sauhv mah mahv loohxf ahf nawf tahv loohxf loohxf nahf gnmmf loohxf lahf lehf nahv 

nahv tayf nehv urh meh. 

 

Ahv yawxv urh myawv tsoeuhv durhv dawv dtawxf loohxv auhf, hawv bauhv auhf dawxf oohf neh, oeuhv 

nayf lahv dtahxf cheehv dauhf hawf yah sahxv sheehf nehv jeehf meh. Ahv yawxv auhf neh bymmv dohxf 

lahf urh lehf rgeh urh dawf durhv dawv dtawxf loohxv auhf lah sehxv nehv jeehf gahf doohf urh meh.  

Turh meehf neh, ah duuh urh zahv teehv rgahv rgahv auhf lahf pyahf neh gkawxv sehxv ngeh jawf.  Lehf 

pyahf hkoeuhf rgahv auhf, dahxf bpohxf ehf pahf lah sehxv mawxv nahf, sheehf dzurhf urh zahv hkoeuhf 

rgahv urh myawv tsoeuhv auhf lehxf kah hawf, hawv sahxv bauhv neh sahxv nehv nahf, zahv hkoeuhf 

rgahv mahv dooh pauhv eehf urh seehv hkoeuhf neh, lahf pyahf hkoeuhf rgahv sheehf shaw meh.  Teehv 

jayv urh jyahxf rgahv neh eehv mahv yah tahv gnah urh lohxv-ehf, ah duuh auhf ghkawxv teehv jawf eehv 

mahv gnawv lahf urh meh.  Lahf pyahf ehf urh teehv jayv ahv, ah duuh tsawf hahv zahv durhv auhf guuhv 

lauhv mmf nehv lahxv urh lehf teehf jayv eehv mahv baw urh meehf neh, ahv gurh rgahv neh lah sehxv 

dzeh urh ghkawxv teehv jayv eehv eehv bahf tahv pahv-ehf mahv rgeh urh gahf gkawxf teehv jayv meh. 

 

Byohxf eehf loohxv urh Ahv kahv tsawf jurhv hawf Ahv kahv urh ngehv dawv tohf dawv durhv: 

Hiurh meehf tsahv hkoeuhf dtahxf neh, meehf hkauhv ahf mahxv lehf koohf urh U.N.D.P. ahf mahxv 

mahxv mah dohxf lahf tahv urh mah. Ahf mah turh hmm neh, burh meehf tsahv hkoeuhf dtahxf ah duuh 

ahv kahv lohxv-ehf yawv hah dawv yawv hah ngehv urh tsawf jurhv gkohxv tauhf jurhv ah chjoohxf dzehv 

neeh jawf ngah jayf lehf bpohxf tsayf doohv dohxf tahv urh jyahxf meh. Tsawf jurhv turh myahxf myahxf-

ehf jawf gahf neh, yawv hah urh zauhf, yawv hah urh dwv, yawv hah urh ahf bohxv, yaw hah urh tsawf 

jurhv mahv beeh byohxf mahv beeh tayv eehf neeh dtoohxf tehv tahv gnah, lohxv peehf tahv gnah urh ahv, 

tsawf jurhv gneehv jurhv dtehxv-ehf jawf gahf bpohxf mawf urh meh.  Hkoeuhf gneehv jurhv urh ahf 

myauhf ahv, Eehv Sahv Rah-ehv, hawf aihf Reehf lehf koohf urh gahv lahv pyoohf ahf jurhv meh.   Turh 

gneehv jurhv dtehxv-ehf ahv jyohxf-ehf tawv kah layxv gnah ngah lehf chaw tsayf haw ngeh, ahv hah 

gnahxv gneehv chah ahv yawv hah urh tsawf jurhv auhf yawv hah ahf dzehv-ehf gahv gahf yah mawf urh 

meh.  Ahv yawxv mahxv urh mmf jayv shahf gkawxf auhf haw layxv ngeh hurh lohxv-ehf yah mawf urh 

meh.   

1. Ahv gahf jawf ghkawxv, ahv yawxv mahxv durhv ahv, ahv yawxv hah urh zahv durhv auhf, ahv yawxv 

mahxv urh zauhf mehv nehv hawf, mahv gnah nmmf kahv gnah neeh, ahv yawxv mahxv urh ahf bohxv 

durhv auhf mehv nehv urh meh. 

 

2. Ahv gurh gahf jawf ghkawxv, ahv yawxv mahxv durhv ahv, ahv yawxv hah yaw kahv, ahv yawv hah 

urh dawv neh dtehxv-ehf ngehv chawv urh meh.  Ahv yawxv hah urh dawv auhf mahv ngehv neeh teehv 

jawf eehv mahv dzeh byehf ah. 

 

3. Tsawf jurhv urh gahf gkawxf auhf neh dtahxv layf nahf, ahv gurh gahf jawf loohxv urh rgahv ghkawxv 

nuuh mah teehv seehv dtehxv-ehf dtahxv hawf neh hkahf chaw jaw gnah urh lohxv-ehf chaw jaw nehv urh 

meh.  Hkoeuhf meehf neh ahv yawxv mahxv urh meehf hkauhv, ahv yawv mahxv urh murhv tay ghkohxv 

gnah urh meh. 

 

4. Zauhf shahf ngeh jawf, mahv jawf urh mahv shahf dtahxv ah.  Yaw ghkahxf-ehf deehv tseehv tahv urh 

gahf gkawxf teehv jayv meh. 

 

5. Ahv yawxv mahxv urh lohf jayv lawf gkawxf auhf, ahv gurh gahf eehf gkurhxf tgahv urh ghkawxv, 

teehv hmmv eehv mahv dzeh byehf neeh, hkahf rgeh gnah gahf neh tawv byauh loohxv urh meh. 

 

Hurh lohxv-ehf rgeh urh mmf jayv shahf gkawxf auhf, ahv hah mahxv mmf byauh urh meehf ne eehv nauh 

gkurhxf, ahv yawxv mahxv urh tsawf jurhv ahv yawxv mahxv urh zauhf, ahv yawxv mahxv urh dawv, ahv 

yawxv mahxv urh ahf bohxv mahv byohxf eehf neeh, hurh meehf tsahv hkoeuhf dtahxf jyahxf loohxv urh 

meh.  Ah duuh Ahv Kahv zahv durhv, dzaw gurhxv duuh duuh pahv-ehf tsahv urh gahf gkawxf teehv jayv 

meh. 

 

Ah duuh ahv kahv zahv durhv auhf haw shahyf!  Lahxv buuhv murhv auhf jawf urh durhv ahv, lahxv 

buuhv dawvngehv, mahmm murhv auhf jawf ur durhv ahv mahmm dawv ngeh, Taihv meehf hkauhv auhf 

jawf urh durhv ahv Taihv dawv ngehv, Laohf meehf hkauhv auhf jawf urh durhv ahv Laohf dawv ngehv 

lehf ngehv urh meehf neh, ah duuh urh ahv kahv dawv ahv mahv lawxf neeh pyurhxv eehf hawf, yawv 

hkauhv yawv dawv lehf pyurhxv lawf shaw urh jayv ngahf.  Yawv hah urh dawv auhf mahv tahv huuhv 

neeh, ahv chawv urh dawv auhf dtehxv-ehf tahv huuhv tahv huuhv-ehf ngehv nahf, yaw myauhf mahv 

rgeh-ehf ah duuh urh dawv ahv byohxf urh jayv ngahf.  Yawv hah urh tsuuhxv mahv seehv gnah neeh 

pyurhxv eehf urh meehf neh, ahv mah ahv dah auhf ghkawxv mahv seehv gnah neeh pyurhxv eehf urh 

ngahf.  Mehv tsohxf urh paw pahf haw layxv ngeh, ahv mah ahv dah pyurhxv urh durhv ghkawxv yaw 

ghkahxf-ehf mahv mehv neeh pyurhxv eehf, deh hkauhv eehv mahv baw, lehf dzaw gurhxv pah-ehf rgeh 

urh, gahf gkawxf durhv jeehf yaw ghkahxf ehf mahv baw neeh pyurhxv eehf urh meehf neh.  Yaw lawxf 

lawxf-ehf nahf, ah duuh urh poeuhv duuh lawv duuh duuh urh, dawv durhv zauhf durh ghkawxv byohxf 

eehf jeehf urh jayv ngahf!  Turh lohxv-ehf mahv beeh rgeh pahv-ehf ah duuh mahxv ahv pah jayv jauhf 

nmmf?  Ah duuh Ahk Kahv urh ahf bohxv paw haw nahf jeehf teehv hkauhv auhf teehv jayv zmmv zmmv-

ehf.  Ahv Kahv ahf bohxv rgoeuhv jayv zmmv loohxv gahf yah mawf urh meh.  Ah duuh urh zahv durh 

mahv oohxv eehf ah lohf.  Ahf bohxv bohxv tahv urh pahf dmmv durhv auhf pahf haw nahf ah duuh zahv 

gneeh zmm dawv durhv urh gahf gkawxf bohxv tahv urh gahf ahf dzehv-ehf mahv yah mawf neeh.  Ahv 

chawv urh zauhf gahf gkawxf dtehxv-ehf bohxv tahv urh gahf yah mawf urh ngahf. 

 

Meehf hkauhv urh bahv mahxv bahv moohf durhv neh ehf tahv urh ahv, hurh gahf neh oeuhv tsayf 

ghkohxv nahf, meehf tsahv hkoeuhf dtahxf urh tsayf jurhv jurhv zahv hurh durhv ahv myahv neeh byohxf 

ghkahxv jeehf hawf, gahv lahv pyoohf ahf bohxv dtehxv-ehf zmmv lahf, Ahv duuh Ahv Kahv urh tsawf 

jurhv urh dawv jeehf hkoeuhf durhv lohxv-ehf beeh byohxf ghkahxv jeehf mah lohf!  Seehv yoeuhv ehf 

urh jayv ahv meehf tsah gah eehf nahf, teehv jeeh mahv ngurhf nahf teehv jeeh ahv dehxv lahf urh yaw 

doohv baw urh meh.  Hkoeuhf meehf neh, ah duuh ahv kahv tsawf mawv durhv, ngehv nehv tmmf nehv 

urh grahv doeuhf mahv doeuhf neeh ngehv nehv yawv.  Teehv rgahv mahv ngurhf nahf teehv rgahv ahv 

rgohxf tahv gnah urh baw dtehxv ah.  ahf bohxv gnah urh durhv jeehf yawv hah hkahf seehv gnah urh 

durhv auhf, ahf bohxv bohxv tahv hawf, beeh guuh yawv lehf yawv rgahv nah loohxv auhf rgahv beehxv 

urh meh. 

 

end. 

 


